
ar fáil don Aire Caiteachais Phoiblí agus Athchóirithe.

M. P. Smith, Breitheamh 

Réamhrá leis an gCathaoirleach
Chonachtas in 2012 gur tháinig roinnt nithe chun cinn a raibh an-fháilte rompu ó thaobh 
mar a bhain siad leis an gCoimisiún um Chaighdeáin in Oifigí Poiblí. Ar feadh na mblianta, 
bhí easnaimh mhóra sna dlíthe, lena rialaítear an maoiniú polaitíochta agus próisis le 
síntiúis a nochtadh, á dtabhairt chun suntais ag an gCoimisiún. Is minic freisin a tharraing 
an Coimisiún aird ar an bhfíric nach raibh páirtithe polaitíochta sa tír seo faoi oibleagáid 
cuntais a choinneáil ar bun ná iad a chur faoi bhráid údaráis neamhspleáigh. Dá thoradh 
sin, is beag trédhearcachta a bhain le maoiniú na gníomhaíochta polaitíochta. Cé go raibh 
páirtithe faoi oibleagáid mionsonraí caiteachais a nochtadh ar feadh tréimhse seachtainí 
roimh thoghcháin, ní raibh aon fhaisnéis ar fáil don phobal faoin mbealach lenar 
maoiníodh na feachtais toghcháin seo. 

Bhí cásanna a bhain le cleachtais chaimiléireachta roimhe seo tugtha chun suntais ag na 
Binsí Fiosrúcháin agus bhí an muinín agus an iontaoibh a bhí ag an bpobal as ár bhforais 
phoiblí ag dul in ísle, rud a d’fhág cúrsaí thar a bheith mí-fholláin dár ndaonlathas. Bhí 
agus tá seo fós ina údar imní fíormhór don Choimisiún um Chaighdeáin. Tuarascáil i 
ndiaidh tuarascála, arís is arís eile, thug an Coimisiún athruithe chun suntais ab éigean a 
dhéanamh, dar leis, ar ár reachtaíocht toghcháin agus um eitic araon dá mbeadh iontaoibh 
an phobail le hathshlánú agus dá mbeadh sé le bheith de chumas ag an gCoimisiún 
feidhmiú go héifeachtach. 

Le hachtú an Achta Toghcháin (Leasú) (Maoiniú Polaitíochta) 2012, tugadh roinnt mhaith 
moltaí de chuid an Choimisiúin le haghaidh athruithe i réimse mhaoiniú na polaitíochta 
chun bheith ina gcuid den dlí. Tá athbhreithniú déanta ar theorainneacha maidir le síntiúis 
agus ar thairseacha na síntiús a chaithfear a nochtadh. Tá foráil déanta le deontóirí 
corparáideacha a rialáil. Tá treoirlínte á ndréachtú do pháirtithe polaitíochta ag an 
gCoimisiún um Chaighdeáin faoi láthair maidir le leabhair chuntas chearta a choinneáil 
ar bun. Reáchtálfar comhairliúchán poiblí i leith na dtreoirlínte seo i rith 2013 agus 
foilseoidh an Coimisiún iad nuair a thoileoidh an tAire Comhshaoil, Pobail agus Rialtais 
lena bhfoilsiú. 

Níl an reachtaíocht nua gan locht agus tá an Coimisiún cinnte, nuair a bheidh an 
reachtaíocht i bhfeidhm, go mb’fhéidir go dtabharfar fabhtanna eile chun suntais. Ach 
tús is ea é agus tús thar a bheith suntasach. Tá gealltanas tugtha go mbeidh athruithe 
eile ann. Go rialófar maoiniú feachtas ag reifrinn, go gcuirfear síneadh leis an tréimhse 
toghcháin a gcaithfear caiteachas toghcháin lena linn a nochtadh, chomh maith le 
hathchóirithe eile ar chúrsaí toghcháin, gan ach beagán samplaí a lua. 

Tá gealltanas tugtha go ndéanfar athruithe ar ár reachtaíocht um eitic freisin, agus tá dlí 
chun gníomhaíocht stocaireachta a rialáil á dhréachtú freisin. Tá reachtaíocht le teacht 
freisin maidir le nithe a nochtar ar mhaithe le leas an phobail; is fada atá an Coimisiún 
ag éileamh cosanta cuimsithí do dhaoine a nochtann gníomhartha éigearta agus a 
thuairiscíonn a leithéid do na húdaráis de mheon maith.

Leanfaidh an Coimisiún ar aghaidh le bheith ag tabhairt athruithe riachtanacha chun 
suntais agus le bheith ag soláthar achoimre ar a chuid moltaí ina chuid tuarascálacha. 

Ar deireadh, ba mhaith liom buíochas a ghabháil le mo Chomhchoimisinéirí as a 
rannchuidiú i rith na bliana. Ba mhaith liom buíochas ar leith a ghabháil leis an Uas. John 
Buckley, a d’éirigh as mar Ard-Reachtaire Cuntas agus Ciste i mí Feabhra 2012. D’fhóin 
John don Choimisiún um Chaighdeáin ó 2008 i leith agus thug sé rannchuidiú suntasach 
uaidh ar rímhór linn é. Tá an-fháilte ar fad roimh an té a tháinig i gcomharbacht air, an 
tUas. Séamus McCarthy, agus d’imir sé tionchar dearfach nach beag ar ár gcuid oibre 
cheana féin. Ba mhaith liom buíochas a ghabháil le foireann ár rúnaíochta agus lenár 
rúnaí freisin as a bheith chomh héifeachtúil, diongbháilte agus tiomanta dá n-obair i rith 
2012.

Caibidil 1 – Obair an Choimisiúin um 
Chaighdeáin
Tá ról maoirseachta ag an gCoimisiún um Chaighdeáin faoi - 

■■ an tAcht um Eitic in Oifigí Poiblí 1995, arna leasú leis an Acht um Chaighdeáin in 
Oifigí Poiblí 2001, (na hAchtanna um Eitic);

■■ an tAcht Toghcháin 1997, arna leasú, (na hAchtanna Toghcháin);
■■ an tAcht um an Oireachtas (Oifigí Aireachta agus Parlaiminte) (Leasú) 2001, (an 

tAcht um Liúntas Ceannairí Páirtí).

Tugtar tuairisc ghairid sa chaibidil seo ar phríomhghnéithe na reachtaíochta agus ar 
fheidhmeanna an Choimisiúin um Chaighdeáin. 

Na hAchtanna um Eitic

Léargas Ginearálta ar na hAchtanna um Eitic
An príomhrud ar a ndírítear sna hAchtanna um Eitic is ea socrú a dhéanamh chun 
leasanna a nochtadh, lena n-áirítear aon fhachtóirí ábhartha a d’fhéadfadh dul i bhfeidhm 
ar Aire Rialtais nó ar Aire Stáit, ar chomhalta de Thithe an Oireachtais nó ar fhostaí 
sa tseirbhís phoiblí le linn dóibh a bheith ag comhlíonadh a gcuid dualgas oifigiúil. Is 
é príomhchuspóir na reachtaíochta go léireofar nach bhféachfaidh daoine a ghlacann 
páirt sa saol poiblí le buntáiste pearsanta a bhaint as torthaí a ngníomhartha. Chun an 
cuspóir sin a chomhlíonadh, tá creatlach reachtúil curtha i bhfeidhm chun an próiseas 
lena nochtaítear leasanna a rialáil agus lena chinntiú go ndéantar bearta eile ionas go 
gcomhlíonfar raon leathan na n-oibleagáidí a thagann chun cinn faoin reachtaíocht. Tá an 
reachtaíocht bunaithe ar an bprionsabal go ndéantar talamh slán de gur daoine ionraice 
daoine a ghlacann páirt sa saol poiblí ach aithnítear leis an reachtaíocht gur cheart go 
mbeadh bearta sonracha ann chun bheith mar bhonn agus mar thaca leis an bpróiseas 
lena gcomhlíonfar an reachtaíocht. 

Ní mór do chomhaltaí uile dhá Theach an Oireachtais, don Ard-Aighne agus do dhaoine a 
cheaptar in oifigí sinsearacha i gcomhlachtaí poiblí fianaise gur comhlíonadh oibleagáidí 
cánach a chur ar fáil don Choimisiún um Chaighdeáin. Éilítear leis an reachtaíocht go 
n-ullmhófar cóid iompraíochta do ghnáthchomhaltaí na dTithe, do shealbhóirí oifige (féach 
ar an sainmhíniú in Aguisín 3) agus d’fhostaithe sa tseirbhís phoiblí. 

Tá ról ag an gCoimisiún um Chaighdeáin i ndáil leis an gCreatlach um Eitic don tSeirbhís 
Rialtais Áitiúil ar foráladh lena aghaidh i gCuid 15 den Acht Rialtais Áitiúil 2001. Ní mór 
don Aire Comhshaoil, Pobail agus Rialtais Áitiúil dul i gcomhairle leis an gCoimisiún i ndáil 
leis na cóid iompraíochta do chomhaltaí na n-údarás áitiúil nó d’fhostaithe na n-údarás 
áitiúil. Is féidir leis scrúdú a dhéanamh freisin ar ghearáin maidir le Cuid 15 a bheith 
sáraithe ag comhaltaí nó fostaithe na n-údarás áitiúil.

Feidhmeanna an Choimisiúin um Chaighdeáin faoi na hAchtanna um Eitic 
Is iad príomhfheidhmeanna an Choimisiúin um Chaighdeáin comhairle agus treoirlínte a 
sholáthar maidir leis na hAchtanna um Eitic a chomhlíonadh, an próiseas lena nochtaítear 
leasanna a riaradh chomh maith leis na réimis um imréiteach cánach agus imscrúdú 
a dhéanamh ar chásanna maidir le cásanna ina bhféadfadh an reachtaíocht a bheith 
sáraithe agus tuairisc a thabhairt ina dtaobh. Baineann na feidhmeanna sin de chuid an 
Choimisiúin um Chaighdeáin le sealbhóirí oifige agus le fostaithe sa tseirbhís phoiblí 
agus, i ndáil leis na bearta maidir le hoibleagáidí cánach a chomhlíonadh, le comhaltaí 
uile Thithe an Oireachtais. Seachas cúrsaí a bhaineann le himréiteach cánach, tá na 
feidhmeanna, atá ag na Coistí um Leasanna Comhaltaí sa dá Theach den Oireachtas, 
cosúil leis na feidhmeanna de chuid an Choimisiúin um Chaighdeáin a bhaineann le 
comhaltaí na dTithe nach sealbhóirí oifige iad.

Ráitis Leasanna
Faoi fhorálacha na nAchtanna um Eitic maidir le leasanna a nochtadh, soláthraíonn an 
Coimisiún um Chaighdeáin foirmeacha le haghaidh na ráiteas bliantúil maidir le leasanna 
inchláraithe do chomhaltaí an Oireachtais, a bhfuil sé de cheangal orthu ráiteas maidir le 
haon leasanna inchláraithe a chur ar fáil don Choimisiún. Cuireann an Coimisiún na ráitis 
sin ar aghaidh chuig Cléireach Dháil Éireann nó chuig Cléireach Sheanad Éireann de réir 
mar is cuí, a fhoilsíonn cláir leasanna na gcomhaltaí.

Éilítear leis na hAchtanna um Eitic go gcuirfidh sealbhóirí oifige (i ndáil le leasanna 
páirtí sibhialta, linbh nó linbh páirtí), an tArd-Aighne, stiúrthóirí ainmnithe (féach ar 
an sainmhíniú in Aguisín 3) agus comhairleoirí speisialta ráitis leasanna ar fáil don 
Choimisiún um Chaighdeáin. Riarann an Rúnaíocht an próiseas maidir leis na ráitis sin a 
fháil agus a choinneáil, agus seolann ráitis nár comhlánaíodh i gceart ar ais chuig daoine 
lena leasú freisin.

Cóid Iompraíochta 
Téitear i gcomhairle leis an gCoimisiún um Chaighdeáin maidir le Cóid Iompraíochta 
a bheartaítear faoin Acht um Chaighdeáin in Oifigí Poiblí 2001 agus ceanglaítear ar an 
gCoimisiún aon chóid den sórt sin a ghlactar faoin reachtaíocht a fhoilsiú.

Imréiteach Cánach
Ceanglaítear ar chomhaltaí an Oireachtais nuair a thoghtar iad, ar fhostaithe sinsearacha 
sa tseirbhís phoiblí agus ar stiúrthóirí nuair a cheaptar in ‘oifig shinsearach’ iad, dearbhú 
reachtúil a sholáthar chomh maith le deimhniú imréitigh cánach nó ráiteas iarratais don 
Choimisiún um Chaighdeáin faoi cheann 9 mí ó thráth a dtofa nó a gceaptha. Riarann an 
Rúnaíocht na forálacha maidir le himréiteach cánach, cuireann na hoibleagáidí atá ar 
chomhaltaí tofa agus ar dhaoine a cheaptar in oifig shinsearach faoin reachtaíocht in iúl 
dóibh nuair a fhógraíonn comhlachtaí poiblí a gceapacháin don Choimisiún agus cinntíonn 
an Rúnaíocht go gcomhlíontar ceanglais na reachtaíochta. Foráiltear leis an reachtaíocht 
le haghaidh cásanna ina sáraítear an reachtaíocht a imscrúdú agus tuairisc a thabhairt i 
ndáil leo. 

Treoirlínte
Foilsíonn an Coimisiún um Chaighdeáin treoirlínte reachtúla do dhaoine a bhfuil 
oibleagáidí orthu faoin reachtaíocht maidir le forálacha na nAchtanna um Eitic a 
chomhlíonadh. Ceanglaítear ar na daoine sin gníomhú de réir na dtreoirlínte ach 
amháin sa chás go sárófaí foráil eile sna hAchtanna um Eitic dá ndéanfaí an gníomh atá 
i gceist. Déantar athbhreithniú ar na treoirlínte go tráthrialta chun leasuithe a dhéantar 
ar fhorálacha na reachtaíochta a chur san áireamh nó cúrsaí atá tagtha chun cinn ón 
eagrán roimhe a shoiléiriú. Tá treoirlínte foilsithe ag an gCoimisiún um Chaighdeáin do 
shealbhóirí oifige agus d’fhosaithe sa tseirbhís phoiblí. Tá siad sin le fáil ar a shuíomh 
idirlín. Foilsíonn an Coiste ábhartha um Leasanna Comhaltaí treoirlínte do chomhaltaí an 
Oireachtais nach sealbhóirí oifige iad.

Comhairle
Tarmligeann an Coimisiún um Chaighdeáin freagracht chun comhaltaí ainmnithe 
d’fhoireann na rúnaíochta chun comhairle a sholáthar do dhaoine a iarrann í i ndáil lena 
n-oibleagáidí reachtúla faoi na hAchtanna um Eitic. Ceanglaítear ar na daoine sin gníomhú 
de réir na comhairle a thugtar ach amháin sa chás go sárófaí foráil eile sna hAchtanna 
um Eitic dá ndéanfaí an gníomh atá i gceist. Nuair a iarrtar amhlaidh, ní mór comhairle a 
sholáthar faoi cheann 21 lá nó, de rogha air sin, féadfaidh an rúnaíocht diúltú comhairle a 
thabhairt. De ghnáth, is i scríbhinn a sholáthrófar aon chomhairle shubstainteach. 

Gearáin 
Féadfaidh an Coimisiún um Chaighdeáin gearáin a fháil faoi chás inar sháraigh sealbhóir 
oifige, an tArd-Aighne, stiúrthóir ainmnithe, fostaí ainmnithe nó comhairleoir speisialta 
na hAchtanna um Eitic. Féadfaidh sé gearáin a fháil faoi ‘ghníomh sonraithe’ a rinne 
‘duine sonraithe’ (féach ar na sainmhínithe in Aguisín 3). Féadfaidh sé gearáin a fháil 
faoi chás inar sháraigh comhalta nó fostaí údaráis áitiúil Cuid 15 den Acht Rialtais Áitiúil 
2001 freisin. Ní féidir leis glacadh le gearáin faoi chomhalta de chuid an Oireachtais nach 
sealbhóir oifige é nó í, toisc go bhforáiltear leis an reachtaíocht nach mór gearán den sórt 
sin a dhéanamh le Cléireach Dháil Éireann nó le Cléireach Sheanad Éireann de réir mar 
is cuí, a bhreithneoidh cibé acu ar chóir an gearán a chur ar aghaidh chuig an gCoiste 
ábhartha um Leasanna Comhaltaí.

Féadfaidh duine ar bith gearán a dhéanamh leis an gCoimisiún um Chaighdeáin faoi na 
teidil thuas, cé go ndéantar foráil ar leith sa reachtaíocht le haghaidh gearán ó chatagóirí 
áirithe daoine, amhail comhaltaí, Airí nó ceannasaithe comhlachtaí. 

Ar an gCoimisiún gearán d’fháil, féadfaidh an Coimisiún um Chaighdeáin breithniú 
cibé acu an bhfuil údar ann le himscrúdú faoin reachtaíocht. Féadfaidh sé amhlaidh a 
dhéanamh ar bhonn na fianaise a bheidh ar fáil dó. Féadfaidh sé Oifigeach Fiosrúcháin a 
cheapadh freisin chun cabhrú leis an cás a bhreithniú trí réamhfhiosrúchán a dhéanamh. 
Féadfaidh an tOifigeach Fiosrúcháin ráiteas a lorg ón ngearánaí agus/nó agallamh a chur 
air/uirthi agus/nó agallamh a chur ar an duine a ndearnadh an gearán ina c(h)oinne agus 
ráiteas a lorg uaidh/uaithi nó ó dhuine ar bith eile a mbeadh nó a bhféadfadh, a f(h)ianaise 
a bheith bainteach leis an bhfiosrúchán, dar leis an Oifigeach Fiosrúcháin. Féadfaidh sé nó 
sí iarraidh go dtabharfaí aon cháipéisí a mheastar a bheith bainteach leis an bhfiosrúchán 
ar aird freisin. Tar éis an fhiosrúcháin sin, ceanglaítear ar an Oifigeach tuairisc a ullmhú 
maidir le torthaí an fhiosrúcháin agus an tuairisc sin a chur ar fáil, in éineacht le haon 
ráitis agus cáipéisí eile a cuireadh ar fáil don oifigeach i rith an fhiosrúcháin. Ní mór gan 
aon “cinneadh nó torthaí de bharr an fhiosrúcháin” a bheith sa tuairisc ach, má iarrann an 
Coimisiún amhlaidh, léireofar tuairim an oifigigh sa tuairisc maidir le cibé acu an bhfuil 
fianaise prima facie ann chun bheith mar bhonn leis an ngearán. 

Fiosrúchain a Dhéanaimid ar ár gConlán Féin
Le cois gearáin a fháil, is féidir leis an gCoimisiún um Chaighdeáin cinneadh a dhéanamh 
imscrúdú a thionscnamh maidir le cás inar sáraíodh na hAchtanna um Eitic nó Cuid 15 
den Acht Rialtais Áitiúil nó maidir le ‘gníomh sonraithe’, i gcás go measann sé gur cuí 
amhlaidh a dhéanamh. Cé nach bhfuil forálacha sonracha sa reachtaíocht maidir leis sin, 
ní dhéanfadh an Coimisiún amhlaidh ach amháin sa chás go measfadh sé go raibh fianaise 
prima facie ann gur sáraíodh an reachtaíocht nó go ndearnadh ‘gníomh sonraithe’. I gcás 
go mbeidh an Coimisiún ag breithniú cibé acu an bhfuil údar ann le himscrúdú agus gan 

gearán a bheith déanta, níl sé de chumhacht ag an gCoimisiún um Chaighdeáin Oifigeach 
Fiosrúcháin a cheapadh chun cabhrú leis ina chuid breithniúchán.

Imscrúduithe
Nuair a chinneann sé amhlaidh a dhéanamh, déanfaidh an Coimisiún um Chaighdeáin 
imscrúdú de réir fhorálacha na nAchtanna um Eitic. Foráiltear leis an reachtaíocht 
go reáchtáilfidh an Coimisiún suíonna chun críocha imscrúdú agus go bhféadfaidh sé 
aighneachtaí agus fianaise a fháil de réir mar is cuí dar leis ag na suíonna sin. Déantar 
socrú chun finnéithe a chroscheistiú. Nuair a chuirtear clabhsúr le himscrúdú, ullmhaíonn 
an Coimisiún um Chaighdeáin tuairisc faoi thoradh an imscrúdaithe, a sholáthraítear do 
na páirtithe leasmhara agus do dhaoine eile a shonraítear sa reachtaíocht.

Na hAchtanna Toghcháin

Léargas Ginearálta ar na hAchtanna Toghcháin
Áirítear ar chuspóirí na nAchtanna Toghcháin socrú a dhéanamh chun síntiúis chun 
críocha polaitíochta a nochtadh, chun caiteachas iarrthóirí agus páirtithe polaitíochta 
ag toghcháin a rialáil, agus socrú a dhéanamh maidir le híocaíochtaí do pháirtithe 
polaitíochta agus d’iarrthóirí.

Feidhmeanna an Choimisiúin um Chaighdeáin faoi na hAchtanna 
Toghcháin 
Ceanglaítear leis na hAchtanna Toghcháin ar an gCoimisiún um Chaighdeáin monatóireacht 
a dhéanamh ar nithe a bhaineann leis na cúrsaí seo a leanas, agus i gcás gur cuí leis 
amhlaidh a dhéanamh, tuairisciú chuig Cathaoirleach Dháil Éireann maidir leo -

■■ síntiúis pholaitíochta a bheith á nglacadh agus á nochtadh ag páirtithe 
polaitíochta, comhaltaí dhá Theach an Oireachtais agus ag feisirí Pharlaimint na 
hEorpa agus iarrthóirí ag toghcháin Dála, Seanaid, Pharlaimint na hEorpa agus 
uachtaránachta;

■■ cuntais síntiús polaitíochta a bheith á n-oscailt agus á gcoinneáil ar bun;
■■ speansais toghcháin a bheith á dteorannú, á nochtadh agus á n-aisíoc;
■■ páirtithe polaitíochta cáilithe a bheith á maoiniú ag an Stát;
■■ Clár na nDeontóirí Corparáideacha a choinneáil ar bun; 
■■ clárú “tríú páirtithe” (.i. grúpaí feachtais/stocaireachta nó daoine aonair a 

ghlacann le síntiús chun críocha polaitíochta os cionn luach €126.97- tabhair  
do d’aire gur laghdaíodh an tsuim seo go €100 le héifeacht ó 1 Eanáir 2013) 
agus daoine eile. 

Féadfaidh an Coimisiún um Chaighdeáin cibé fiosrúcháin is gá a dhéanamh agus a chuid 
feidhmeanna reachtúla faoi na hAchtanna Toghcháin á bhfeidhmiú aige. 

Ceanglaítear ar an gCoimisiún um Chaighdeáin, ó am go chéile, treoirlínte a dhréachtadh 
agus a fhoilsiú agus comhairle a sholáthar maidir leis an reachtaíocht a chomhlíonadh, do 
dhaoine a thagann faoi chuimsiú fhorálacha na nAchtanna Toghcháin. Ní mór do dhuine 
gníomhú de réir treoirlínte a fhoilsíonn an Coimisiún um Chaighdeáin nó comhairle a 
thugann sé, ach amháin sa chás go mbeadh foráil eile sna hAchtanna Toghcháin á sárú 
aige nó aici dá ndéanfaí amhlaidh.

Ceanglaítear ar an gCoimisiún um Chaighdeáin éascú le duine ar bith iniúchadh agus 
cóipeáil a dhéanamh ar Ráitis Síntiús, Ráitis Speansas Toghcháin, srl. a chuirtear ar fáil dó 
faoin reachtaíocht. 

An tAcht um Liúntas Ceannairí Páirtí 

Léargas Ginearálta ar an Acht um Liúntas Ceannairí Páirtít
Forálann an reachtaíocht um Liúntas Ceannairí Páirtí go n-íocfar liúntas bliantúil le 
ceannairí parlaiminte páirtithe polaitíochta i ndáil le speansais a thagann de bharr 
ghníomhaíochtaí parlaiminte an pháirtí, lena n-áirítear taighde. Bíonn an tsuim a íoctar 
bunaithe ar ionadaíocht an pháirtí i nDáil agus i Seanad Éireann. Laghdaítear an liúntas i 
gcás go ndéanann páirtí cuid den rialtas. Tá na “gníomhaíochtaí parlaiminte” ar féidir an 
maoiniú a fheidhmiú ina leith leagtha amach sa reachtaíocht. Ní fhéadfar an maoiniú a 
úsáid chun críocha toghcháin ná reifrinn.

Ceanglaítear leis an Acht um Liúntas Ceannairí Páirtí ar an gceannaire páirtí ráiteas 
caiteachais ón liúntas a fuarthas i leith na bliana roimhe a ullmhú, nó cur faoi deara go 
n-ullmhófar an ráiteas sin. Ní mór a leagan amach sa ráiteas, faoi theidil shonracha, na 
míreanna ar ar caitheadh an maoiniúchán. Ní mór d’iniúchóir poiblí an ráiteas a iniúchadh 
agus ní mór é a chur ar fáil in éineacht le tuairisc an iniúchóra don Choimisiún um 
Chaighdeáin faoi cheann 120 lá ó dheireadh na bliana airgeadais ar íocadh an liúntas di (.i., 
faoin 30 Aibreán). Is féidir an Liúntas a chur ar fionraí má theipeann ar pháirtí an ráiteas a 
chur ar fáil faoi cheann na tréimhse ama sin. 

Feidhmeanna an Choimisiúin um Chaighdeáin faoin Acht um Liúntas 
Ceannairí Páirtí 
Ní mór don Choimisiún um Chaighdeáin gach ráiteas agus tuairisc iniúchóra dá gcuirtear 
ar fáil dó a bhreithniú agus, más gá, dul i gcomhairle leis an gceannaire páirtí maidir 
le haon ní sa ráiteas. Ceanglaítear ar an gCoimisiún um Chaighdeáin tuairisc a chur 
ar fáil don Aire Airgeadais freisin ina dtabharfar le fios cibé acu ar cuireadh an ráiteas 
agus tuairisc an iniúchóra faoina bhráid faoi cheann na tréimhse sonraithe. Ní mór dó a 
thabhairt le fios freisin cibé acu ar nochtadh aon chaiteachas neamh-údaraithe agus cibé 
acu ar leor nó ar mhíchuí an ráiteas. 

Ní mór don Choimisiún um Chaighdeáin cur faoi deara go leagfar cóip den tuairisc don 
Aire Airgeadais faoi bhráid gach Tí den Oireachtas. 

Ní mór don Choimisiún um Chaighdeáin cóip de na ráitis agus de thuairiscí na n iniúchóirí 
a choinneáil ar feadh 3 bliana agus ní mór iad a chur ar fáil don phobal lena n-iniúchadh 
agus a gcóipeáil.



02
 CAIBIDIL

Caibidil 2 – An Eitic

Gearáin
Tháinig ardú suntasach ar líon na ngearán a fuair an Coimisiún um Chaighdeáin faoi na 
hAchtanna um Eitic in 2012. Fuarthas 427 gearán san iomlán, ar ghearáin bhailí 334 díobh. 
B’ardú 38 gearán é sin ar 2011 (a raibh 22 díobh siúd ina ngearáin bhailí). Is mar gheall ar an 
iliomad gearán faoin ábhar céanna a bhí an méadú ar fad áfach - cásanna inar líomhnaíodh 
gur sháraigh Micheal Lowry TD forálacha na nAchtanna um Eitic maidir le tailte ar leis iad 
in Wigan, an Ríocht Aontaithe. Chuir Coiste um Leasanna Chomhaltaí Dháil Éireann 388 
gearán ar aghaidh chuig an gCoimisiún, ar measadh 70 díobh a bheith neamhbhailí toisc nár 
soláthraíodh aitheantas an ghearánaí don Choimisiún trí sheoladh leordhóthaineach nó aon 
seoladh fillte. 

Nuair a chuirtear na gearáin maidir leis an Teachta Lowry i leataobh, fuarthas 39 gearán 
eile, ar ghearáin bhailí 21 iad, figiúr atá beagnach mar an gcéanna leis na figiúir i gcomhair 
2011. Fuair an Coimisiún um Chaighdeáin gur sholáthair ceann de na gearáin (a bhain leis 
an Seanadóir Brian Ó Domhnaill, iarchomhalta de Chomhairle Contae Dhún na nGall) bonn 
ar a bhféadfaí imscrúdú a thionscnamh. 

Imscrúdú maidir le Comhairle Cathrach Bhaile Átha Cliath 
Thuairiscigh an Coimisiún um Chaighdeáin ina Thuarascáil Bhliantúil i gcomhair 2011 
faoi ghearán a fuarthas ón Uas. Michael Smith agus ón gComhairleoir Cieran Perry, faoin 
gComhairleoir Oisín Quinn, Comhairle Cathrach Bhaile Átha Cliath. Bhain an gearán le cás 
inar líomhnaíodh gur sáraíodh Cuid 15 den Acht Rialtais Áitiúil 2001 i ndáil le rannpháirtíocht 
an Chomhairleora Quinn i rúnta agus leasuithe a bhí á bplé ag cruinnithe de chuid na 
comhairle maidir le dréacht-Phlean Forbartha Chathair Bhaile Átha Cliath. Fuair an 
Coimisiún gur sháraigh an Comhairleoir Quinn forálacha alt 177(1) ceithre huaire. 

Chuir an Coimisiún um Chaighdeáin a thuairisc ar fáil don Ard-Mhéara agus don 
Bhainisteoir Cathrach de réir fhorálacha alt 180(3)(a)(iii) den Acht Rialtais Áitiúil 2001. I 
gcás go gcuirtear tuairisc dá leithéid ar fáil d’údarás áitiúil, éilítear leis an reachtaíocht go 
mbreithneoidh an chomhairle thofa é, agus a dhéanfaidh cinneadh maidir le cibé gníomh 

a dhéanfar a mheasfar a bheith cuí i bhfianaise na gcúinsí go léir. Go dtí seo, níor tharla 
aon bhreithniú dá leithéid, toisc go bhfuil nósanna imeachta maidir le hathbhreithniú 
breithniúnach tionscanta ag an gComhairle Cathrach agus ag an gComhairleoir Quinn sa 
ghnó i gcoinne an Choimisiúin. Tráth scríofa na tuarascála seo, bhí na nósanna imeachta fós 
le cur i gcrích.

Imscrúdú faoi Michael Lowry TD 
I mí na Samhna 2012, chuir an tUas. Kieran Coughlan, Cléireach Dháil Éireann, 388 gearán 
ar aghaidh chuig Coiste um Leasanna Chomhaltaí Dháil Éireann maidir le cásanna inar 
líomhnaíodh gur sháraigh an tUas. Michael Lowry TD forálacha na nAchtanna um Eitic 
maidir leis na tailte ar leis iad in Wigan, an Ríocht Aontaithe. Chinn an Coiste, trí rún, gur 
cheart don Choimisiún um Chaighdeáin na gearáin a imscrúdú. Rinne an Coiste an cinneadh 
gurbh fhearr an riocht ina bhfuil an Coimisiún le himscrúdú a dhéanamh ar na gearáin de 
bhua go bhforáiltear leis an reachtaíocht le haghaidh Oifigeach Fiosrúcháin le cabhrú leis an 
gCoimisiún ina chuid oibre trí, inter alia, réamhfhiosrúchán a dhéanamh faoi na gearáin. Ní 
dhéantar aon fhoráil leis na hAchtanna um Eitic go gceapfaidh Coiste Oifigeach Fiosrúcháin.  

As measc an 388 gearán, fuarthas gur ghearáin neamhbhailí 70 díobh de réir bhrí 
na nAchtanna um Eitic toisc nárbh eol aitheantas an ghearánaí don Choimisiún um 
Chaighdeáin i ngach cás toisc nár soláthraíodh aon seoladh nó toisc gur soláthraíodh 
seoladh neamhleor. 

Cheap an Coimisiún um Chaighdeáin Oifigeach Fiosrúcháin ina dhiaidh sin chun 
réamhfhiosrúchán a dhéanamh faoi na gnóthaí a ndearnadh gearán ina leith. Bhíothas ag 
fanacht le tuairisc an Oifigigh Fiosrúcháin tráth scríofa na tuarascála seo. 

Imscrúdú faoin Seanadóir Brian Ó Domhnaill 
Rinne Bainisteoir Contae agus Méara Chomhairle Contae Dhún na nGall gearán i mí na 
Bealtaine 2012 leis an gCoimisiún um Chaighdeáin faoi roinnt éileamh maidir le speansais 
a rinne an Seanadóir Brian Ó Domhnaill sa phost a bhí aige mar chomhalta Comhairle 
agus Údarás na Gaeltachta. Rinne siad gearán freisin nár fhreastail sé mar ba cheart ar 
iomlán roinnt comhdhálacha ar tarmligeadh freagracht dó-san freastal orthu. Ina ngearán, 
líomhain an Bainisteoir agus an Méara go bhféadfadh gníomhartha sonraithe a bheith 
déanta aige de réir bhrí na nAchtanna um Eitic maidir leis seo. 

Cheap an Coimisiún um Chaighdeáin Oifigeach Fiosrúcháin chun réamhfhiosrúchán 
a dhéanamh faoin ngearán. Tar éis don Choimisiún tuairisc an Oifigigh Fiosrúcháin a 
bhreithniú, chinn an Coimisiún gur chuí imscrúdú a dhéanamh faoi alt 23 den Acht um Eitic 
lena dhéanamh amach cibé acu ar sháraigh an Seanadóir Brian Ó Domhnaill forálacha 
Chuid 15 den Acht Rialtais Áitiúil nó an raibh gníomh nó gníomhartha sonraithe déanta aige. 
Tráth scríofa na tuarascála seo, bhí an fiosrúchán fós ar siúl. 

Gearán i gcoinne an Aire Ruairí Quinn
Fuair an Coimisiún um Chaighdeáin gearán maidir le héilimh a rinne an tUas. Ruairí Quinn 
TD, Aire Oideachais agus Scileanna, i leith na húsáide a bhain sé as a charr príobháideach 
féin agus é ar ghnó oifigiúil i mí Iúil agus Lúnasa 2011. Líomhain an gearánaí, i bhfianaise na 
faisnéise a foilsíodh i nuachtáin, gur chosúil go raibh an t éileamh a chuir an tAire isteach i 
leith míleáiste don dá mhí i bhfad thar an t-achar a d’fhéadfadh a bheith taistealaithe aige i 
bhfianaise na gcoinní gnó a bhí aige i rith na míonna sin. Bhain an gearán le héilimh a rinne 
an tAire i leith na húsáide a bhain státseirbhísigh as carr príobháideach an Aire ar ghnó 
oifigiúil agus an tAire as láthair. 

Rinne an Rialtas reatha cinneadh nuair a tháinig sé i bhfeidhm, nach soláthrófaí carr stáit 
agus tiománaithe ó na Gardaí a thuilleadh d’Airí sinsearacha (seachas an Taoiseach, an 
Tánaiste agus an tAire Dlí agus Cirt, Comhionannais agus Cosanta). Ar aon dul le socruithe 
d’Airí Stáit, atá i bhfeidhm ó 1983, bhí ar Airí a bhfeithicil féin a sholáthar agus is féidir leo 
tiománaithe sibhialta a cheapadh chun iad a thiomáint ar ghnó oifigiúil. Déanann Airí éilimh 
i leith míleáiste a thaistealaíonn siad ar bhonn míosúil suas go 60,000 míle in aghaidh na 
bliana. 

Lorg agus fuair an Coimisiún um Chaighdeáin comhfhreagras i ndáil leis na gearáin 
ón Aire Quinn agus ón Uas. Seán Ó Foghlú, Ard-Rúnaí na Roinne Oideachais agus 
Scileanna. Bhreithnigh an Coimisiún an scéal i bhfianaise fhorálacha alt 4(1)(a) den Acht 
um Chaighdeáin in Oifigí Poiblí 2001, .i. maidir le cibé acu ar ‘ghníomh sonraithe’ nó ar 
‘ghníomhartha sonraithe’ a bhí i ngníomhartha an Aire. Chinn sé nach raibh aon bhonn ann 
air a bhféadfaí leanúint leis an scéal. Thug an Coimisiún um Chaighdeáin dá aire go ligtear 
d’oifigigh na nAirí carr Aire a úsáid ar ghnó oifigiúil, sna rialacha faoi mar atá leagtha amach 
i litir dar dáta 7 Feabhra 1984 ón Rúnaí chuig an Rialtas chuig Rúnaithe Rann Rialtais.

Agus an gearán scrúdaithe aige, bhí roinnt nithe ina n-údar imní don Choimisiún um 
Chaighdeáin, is é sin, nach raibh córas na n-éileamh ó Airí maidir le speansais trédhearcach 
go leor. Mheas sé nár chóir go ndéanfaí éilimh i leith speansas taistil, cibé ó Aire nó ó 
fhostaithe sa tseirbhís phoiblí, ach amháin i leith taistil a rinneadh ar ghnó oifigiúil. Scríobh 
sé chuig an Aire Caiteachais Phoiblí agus Athchóirithe chun na h údair imní sin a chur in iúl 
agus chun iarraidh go ndéanfaí éilimh a dhéanfadh Airí, ar bhonn mionsonraí ar thurais a 
rinneadh, ar aon dul le socruithe atá i bhfeidhm do státseirbhísigh. Chuir an Coimisiún in 
iúl don Aire gur mheas sé go soláthródh na leasuithe a mhol sé trédhearcacht a bhreiseodh 
muinín an phobail as an mbealach a bhí acmhainní tearca poiblí á gcaitheamh. 

D’fhreagair Rúnaí Príobháideach an Aire á rá go mbeadh an Roinn ag déanamh 
athbhreithnithe ar na socruithe maidir le Taisteal Airí agus go dtabharfadh an tAire aird ar 
dhearcaí an Choimisiúin um Chaighdeáin le linn an athbhreithnithe a bhí le teacht. Tar éis 
an athbhreithnithe sin, scríobh an tAire chuig an gCoimisiún lena chur in iúl dó go raibh 

cinneadh déanta ag an Rialtas laghdú 10% a chur i bhfeidhm ar éilimh a rinneadh i leith 
thaisteal Airí chun taisteal neamhoifigiúil a rinne Airí a chur san áireamh. Dúirt an tAire, 
dar leis, gur tugadh aghaidh leis sin ar an bpríomhfhadhb a shonraigh an Coimisiún, agus 
gur seachnaíodh leis ag an am céanna, an gá le hobair riaracháin nach beag le taisteal 
pearsanta a idirdhealú, chomh maith le deis mearbhaill a bheith ann ó thaobh a leithéid de 
chóras a chur i bhfeidhm. Luaigh an tAire údair imní ó thaobh cúrsaí slándála a bheadh i 
gceist dá gcuirfí moladh an Choimisiúin le haghaidh éileamh mionsonraithe i ngníomh.

D’fhreagair an Coimisiún um Chaighdeáin an tAire á thabhairt laghdú an 10% dá aire, ach 
chuir sé in iúl go raibh imní fós air maidir leis na socruithe. Dúirt sé gur mheas sé nárbh 
fhéidir glacadh leis na héilimh ó Airí i leith taistil phríobháidigh agus go raibh an tuairim fós 
aige gur cheart d’Airí cuntas a thabhairt i ngach speansas a éilítear ón gciste poiblí sa chaoi 
go léireofaí go soiléir nach raibh aon mhí-úsáid bainte as pribhléidí na hoifige. Chuir sé in iúl 
don Aire gur tháinig sé ar an tuairim seo i bhfianaise an scrúdaithe a rinne sé ar an ngearán 
a bhain leis an Aire Ruairí Quinn agus ar fhorálacha an Chóid Iompraíochta do Shealbhóirí 
Oifige. 

Scríobh an Ard-Rúnaí an Rialtais, an tUasal Martin Fraser, chun imní an Choimisiúin in 
iúl ar a chuid moltaí ar fhorais praiticiúlacht agus slándála agus iarraidh go ndéanfadh an 
Coimisiún athbhreithniú a dhéanamh ar an ábhar. Tar éis don Choimisiún um Chaighdeáin 
litir an Ard-Rúnaí a bhreithniú, bhuail an Cathaoirleach leis an Uas. Fraser chun údair imní 
an Choimisiúin a phlé. Scríobh an tArd-Rúnaí chuig an gCoimisiún ina dhiaidh le rá, tar éis 
dó an scéal a bhreithniú tuilleadh, go bhféadfaí an córas reatha a leasú le foráil, seachas 
laghdú 10% a ghearradh go huathoibríoch, go soláthródh gach Aire meastachán faoi mhéid 
an taistil phearsanta a rinne sé nó sí le linn na tréimhse a bhí i gceist leis an éileamh, agus 
go ndéanfaí laghdú ar na speansais mhíleáiste a bheadh le híoc ar an mbonn sin. D’fhreagair 
an Coimisiún á rá gur tugadh aghaidh ar na húdair imní a bhí aige leis an méid a moladh. 

Gearán maidir le Comhairle Contae Dhún Laoghaire-Ráth an Dúin 
Fuair an Coimisiún um Chaighdeáin gearán maidir le ‘gníomhartha sonraithe’ a líomhnaíodh 
a bheith déanta ag triúr sonraithe, na Comhairleoirí Barry Ward agus Cormac Devlin agus 
ag an Uas. Owen Keegan, Bainisteoir Contae, Comhairle Contae Dhún Laoghaire-Ráth an 
Dúin. Bhain na gearáin le speansais a ndearna an bheirt chomhairleoirí éileamh ina leith le 
haghaidh cúrsaí céime; íocaíocht ón gComhairle leis an mbeirt chomhairleoirí sna speansais 
le haghaidh cúrsaí céime; teip maidir le ceadú ceart a lorg i gcomhair na n-íocaíochtaí 
seo agus teip na híocaíochtaí sin a thuairisciú i gceart. Rinneadh na híocaíochtaí faoi na 
Rialacháin um anAcht Rialtais Áitiúil 2001 (Alt 142) 2010 (I.R. Uimh. 37 de 2010). Tharraing 
an gearánaí an scéal anuas leis an gComhairle, á rá gur feidhm fhorchoimeádta ab ea ceadú 
le speansais a íoc i ndáil le comhdhálacha, oiliúint srl. agus go gcaithfeadh na comhaltaí tofa 
iad a cheadú. Thug an Bainisteoir Contae an scéal os comhair na Comhairle mar ar thug na 
comhaltaí tofa a gceadú go siarghabhálach. 

Sheas an gearánaí an fód á rá nach raibh aon fhoráil sa reachtaíocht go n-íocfaí as táillí a 
tharraing daoine orthu féin maidir le cúrsaí céime; in ainneoin gur cheadaigh na comhaltaí 
tofa na híocaíochtaí go siarghabhálach, nár chóir do na comhairleoirí na haisíocaíochtaí 
a éileamh; nár cheart don bhainisteoir ceadú ó bhéal a sholáthar agus gur chóir dó na 
híocaíochtaí a thuairisciú i mí Aibreáin 2011 nuair a bhí sé ag freagairt ceiste maidir le 
híocaíochtaí a bhain le comhdhálacha srl. ag cruinniú de chuid na Comhairle i mí Aibreáin 
2011. 

Agus an Coimisiún um Chaighdeáin tar éis an gearán a bhreithniú i bhfianaise fhorálacha 
alt 4(1)(a) den Acht um Chaighdeáin in Oifigí Poiblí 2011, a bhaineann le gearáin maidir le 
‘gníomh sonraithe’ nó ‘gníomhartha sonraithe’, chinn an Coimisiún nach raibh bonn ar bith 
ann ar a bhféadfaí leanúint leis an scéal. 

Scríobh an Coimisiún um Chaighdeáin chuig an Aire Comhshaoil, Pobail agus Rialtais Áitiúil, 
ag tarraingt a airde ar na cúinsí a bhain leis an ngearán agus lena dhearcadh a chur in iúl, 
is é sin, nárbh ionann na rialacháin agus bunús leis na híocaíochtaí a thabhairt. Chuir an 
Coimisiún in iúl don Aire gur mheas sé nár chóir éascú le héilimh ó chomhairleoirí i leith 
cúrsaí céime. D’iarr an Coimisiún ar an Aire athbhreithniú a dhéanamh ar na treoirlínte 
d’fhonn a chinntiú nach féidir le comhairleoirí éilimh a dhéanamh i leith speansais i ndáil 
le táillí le haghaidh cúrsaí céime i gcomhair cúrsaí céime amach anseo. Iarradh ar an Aire 
freisin breithniú cibé acu an iarrfadh sé ar Sheirbhís Iniúchóireachta an Rialtais Áitiúil 
scrúdú a dhéanamh ar na nósanna imeachta a úsáideadh laistigh de Chomhairle Contae 
Dhún Laoghaire-Ráth an Dúin chun na híocaíochtaí a cheadú. 

Fuarthas freagra ó Rúnaí Príobháideach an Aire ina ndúirt se go raibh bunús ann ó 
thaobh an dlí de le speansais a íoc le haghaidh cúrsaí ceime agus nach raibh deacracht 
ar bith ag an Iniúchóir Rialtais Áitiúil leis an gceadú a tugadh le haghaidh na n íocaíochtaí 
níos déanaí. Dúirt an Rúnaí Príobhaideach go ndéanfaí athbhreithniú ar na struchtúir le 
haghaidh na n-íocaíochtaí, agus ar leibhéil na n-íocaíochtaí ar fad, faoin gcaipéis a foilsíodh 
le déanaí maidir le hathchóiriú an rialtais áitiúil (‘Action Programme for Effective Local 
Government – Putting People First), le laghdú a dhéanamh ar na costais fhoriomlána 
agus ar leibhéil na n-íocaíochtai le comhairleoirí aonair. Dúirt an Rúnaí Príobháideach go 
dtabharfaí dearcaí an Choimisiúin um Chaighdeáin san áireamh leis an athbhreithniú, agus 
go gcuirfí an t-athbhreithniú i gcrích go mbeadh forálacha ann le haghaidh na n-íocaíochtaí 
athbhreithnithe do chomhairleoirí a thoghfar in 2014, ar a dhéanaí. 

Tá an Coimisiún um Chaighdeáin fós daingean ina dhearcadh nár chóir go dtabharfaí cead 
do chomhairleoirí éilimh a dhéanamh i leith speansas i ndáil le táillí le haghaidh cúrsaí 
céime. Cé go bhfuil argóint láidir ann go dtéann fostaithe sa tseirbhís phoiblí a bhfuil 
ardleibhéal oideachais faighte acu chun tairbhe don tseirbhís phoiblí agus go bhfuil údar 
mar gheall air sin le híocaíocht le haghaidh oideachais dá leithéid, ciallaíonn an fhíric, go 

mb’fhéidir nach dtoghfaidh toghthóirí comhairleoir le filleadh ar obair mar chomhalta den 
údarás áitiúil ag toghchán níos deanaí, go mb’fhéidir nach bhfaighidh an t-údarás sin tairbhe 
as oideachas dá leithéid, cé go mbíonn a thairbhe siúd ag an duine sin ina dhiaidh sin fós.

Imscrúdú maidir le Comhairle Contae Mhaigh Eo
Thuairiscigh an Coimisiún ina Thuarascáil Bhliantúil i gcomhair 2010 faoi imscrúdú ar chuir 
sé clabhsúr leis in 2011 agus a bhain leis an Uas. Kieran Lynn, Innealtóir Feidhmiúcháin 
Sinsearach, Comhairle Contae Mhaigh Eo. I mí Aibreáin 2012, fuair an Coimisiún um 
Chaighdeáin gearán eile maidir leis an Uas. Lynn, inar líomhnaíodh gur bhain sé comhaontú 
amach thar ceann Chomhairle Contae Mhaigh Eo, in éineacht lena bhean chéile, Ann Lynn, 
ar McGreal a sloinne tosaigh, go ndéanfaí bóthar a leathnú i ndáil le maoin ar leis é in 
éineacht lena bhean. 

Cheap an Coimisiún um Chaighdeáin Oifigeach Fiosrúcháin chun réamhfhiosrúchán a 
dhéanamh faoin ngearán. Agus an Comisiún tar éis tuairisc an Oifigigh Fiosrúcháin a fháil 
agus a bhreithniú ina dhiaidh, chin an Coimisiún nach raibh aon fhianaise prima facie ar a 
bhféadfaí seasamh leis an ngearán. 

Forálacha maidir le hImréiteach Cánach – Comhaltaí 
Tofa
Ina Thuarascáil Bhliantúil i gcomhair 2011, leag an Coimisiún um Chaighdeáin amach 
an seasamh maidir le cásanna ina sáraíonn Comhaltaí, a toghadh chuig Dáil Éireann ag 
Olltoghchán 2011, foralálacha de reachtaíocht ábhartha. Bhí athbhreithniú á dhéanamh ag 
an gCoimisiún ar an seasamh maidir le Comhaltaí a toghadh chuig Seanad Éireann in 2011. 

Ceanglaíodh, faoi Acht 2001, ar chomhaltaí a toghadh chuig ceachtar Teach den Oireachtas 
fianaise gur chomhlíon siad a n-oibleagáidí cánach a sholáthar don Choimisiún um 
Chaighdeáin faoi cheann naoi mí ón dáta ar ar fógraíodh gur toghadh iad. Sa chás gur loic 
comhalta an reachtaíocht a chomhlíonadh agus gur loic sé nó sí an fhianaise riachtanach a 
thabhairt ar aird (dearbhú reachtúil agus deimhniú imréitigh cánach nó ráiteas iarratais), is 
faoin gCoimisún um Chaighdeáin atá sé a chinneadh cé acu an imscrúdófar an scéal agus 
aon tuairisc a thiocfadh dá bharr a sholáthar don Choiste um Leasanna Comhaltaí.

Faoi mar a tharla le comhaltaí áirithe de Dháil Éireann, sháraigh roinnt comhaltaí a toghadh 
chuig Seanad Éireann an reachtaíocht sa mhéid is gur loic siad a ndearbhú reachtúil a 
dhéanamh, nach raibh deimhniú imréitigh cánach/ráiteas iarratais acu arna eisiúint dóibh 
ag an Ard-Bhailitheoir, nó gur loic siad an fhianaise riachtanach a chur ar fáil faoi cheann 
na dtréimhsí ama a leagadh síos sa reachtaíocht. Fuarthas na cáipéisí go léir a bhí fós 
amuigh ó na Seanadóirí ar fad seachas ó chomhalta amháin - an Seanadóir O’Neill. Dá réir 

sin, seachas an Seanadóir O’Neill, bhí sraith chríochnúil ag an gCoimisiún um Chaighdeáin 
den cháipéisíocht a bhí riachtanach ó gach comhalta a toghadh i rith 2011 (lena n-áirítear 
iad siúd a d’ainmnigh an Taoiseach) agus ní raibh aon chásanna ann inar sáraíodh an 
reachtaíocht go substainteach.

Chinn an Coimisiún um Chaighdeáin, toisc gur nithe teicniúla seachas nithe substainteacha 
a bhí i gceist leis na cásanna inar sháraigh Seanadóirí an reachtaíocht, (seachas an cás a 
bhain leis an Seanadóir O’Neill), go mbeadh sé iomarcach, i bhfianaise mhéid na sáruithe, 
na cásanna a imscrúdú agus a thuairisciú.

Loic an Seanadóir O’Neill dearbhú reachtúil agus deimhniú imréitigh cánach nó ráiteas 
iarratais a sholáthar don Choimisiún faoi cheann naoi mí ó dháta a thofa. Chuir sé dearbhú 
reachtúil ar fáil don Choimisiún 22 lá tar éis don spriocdháta dul in éag. Sháraigh sé Acht 
2001 mar sin trí a dhearbhú reachtúil a chur ar fáil lasmuigh de spriocdháta na naoi mí 
le déanamh amhlaidh. Sháraigh sé Acht 2001 freisin toisc nár chuir sé Teastas Imréitigh 
Cánach nó Ráiteas Iarratais ar fáil. 

De réir fhorálacha Acht 2001, d’imscrúdaigh an Coimisiún na cásanna inar sáraíodh an 
reachtaíocht agus d’iarr ar an Seanadóir míniú a sholáthar. Ní bhfuarthas aon mhíniú. 
Cuireadh tuairisc faoin imscrúdú ar aghaidh chuig Coiste um Leasanna Chomhaltaí Sheanad 
Éireann an 15 Bealtaine 2012.

Sholáthair an Seanadóir O’Neill a Dheimhniú Imréiteach Cánach ina dhiaidh sin an 
11 Meitheamh 2012. Chuir Cathaoirleach an Choimisiúin um Chaighdeáin in iúl do 
Chathaoirleach Choiste um Leasanna Comhaltaí Sheanad Éireann an 15 Meitheamh 2012 go 
raibh a chuid oibleagáidí faoi alt 21(1) d’Acht 2001 comhlíonta ag an Seanadóir O’Neill anois. 

An 4 Iúil 2012, rith Seanad Éireann rún lenar nótáladh tuairisc imscrúdúcháin an 
Choimisiúin um Chaighdeáin, á rá gurbh é a thuairim gurb ábhar tromchúiseach dlí ab ea 
aon chás ina sáraítear an reachtaíocht, á nótáil gurbh é seo an chéad uair sárú dá leithéid 
a bheith tuairiscithe chuig Seanad Éireann ag an gCoimisiún, go raibh alt 21(1) den Acht 
comhlíonta ag an Seanadóir O’Neill anois, go raibh leithscéal gafa aige as loiceadh an 
reachtaíocht a chomhlíonadh roimh an dáta a éilíodh agus gur mheas Seanad Éireann nach 
bhfuil aon ghníomhartha eile ag teastáil ina leith seo. 

Tuairisc Dheiridh Bhinse Fiosrúcháin Mahon 
D’fhoilsigh an Binse Fiosrúcháin maidir le Cúrsaí Áirithe Pleanála agus Íocaíochtaí (Binse 
Mahon) a thuairisc dheiridh i mí an Mhárta 2012. Rinneadh roinnt moltaí suntasacha ann i 
leith raon fairsing réimsí, lena n-áirítear na hAchtanna um Eitic.

 Rinne an Binse Fiosrúcháin roinnt moltaí maidir leis na hAchtanna um Eitic agus an Creat 
Eitice don tSeirbhís Rialtais Áitiúil a leagadh amach i gCuid 15 den Acht Rialtais Áitiúil 2001. 
Áiríodh an méid seo a leanas leis na moltaí sin: 

■■ go ndéanfaí leasanna a nochtadh ar bhealach níos iomláine, lena n-áirítear 
leasanna a bhaineann le: 

■■ leasanna teaghlaigh agus corparáideacha; 
■■ leasanna nach leasanna airgid iad;
■■ leasanna ar cosúil gur coimhlint leasa atá i gceist leo;
■■ síntiúis toghcháin agus 
■■ leasanna a theachtar mar chuid d’aicme daoine; 

■■ leasanna a nochtadh faoi cheann 30 lá ón tráth a théitear i mbun poist agus faoi 
cheann 30 lá ón uair a tharlaíonn athrú suntasach sa leas sin; 

■■ bronntanais/ioncam a nochtadh i gcás go bhfuarthas iad roimh nó i ndiaidh 
tréimhse oifigigh in oifig phoiblí; 

■■ toirmeasc ar oifigigh a bheith ag glacadh le bronntanais os cionn tairsí i gcás go 
bhféadfaí a mheas le réasún go mbeadh sé bainteach lena (h)oifig phoiblí; 

■■ toirmeasc ar oifigeach poiblí a bheith ag déanamh conartha le comhlacht poiblí 
agus é nó í fós ina (h)oifigeach poiblí agus ar feadh tréimhse bliana ina dhiaidh 
sin;

■■ toirmeasc ar chomhairleoirí a bheith ag déileáil le nó ag forbairt talún a bhí ina 
ábhar cinnidh lenar athraíodh a stádas pleanála nó criosúcháin i rith théarma an 
chomhalta i mbun oifige agus ar feadh dhá bhliain ina dhiaidh sin; 

■■ forfheidhmiú níos éifeachtaí ar na forálacha maidir le leasanna a nochtadh trí 
ról an Choimisiúin a mhéadú maidir leis na Coistí um Leasanna Comhaltaí agus 
údaráis áitiúla araon; 

■■ gearáin gan ainm a bheith ceadaithe agus 
■■ cionta coiriúla a chruthú faoi na hAchtanna um Eitic maidir le teip leasanna a 

nochtadh, ar aon dul leis an Acht Rialtais Áitúil.  

Thug lucht an Bhinse Fiosrúcháin le fios gur mhór aige go dtarraingeofaí aird na n údarás 
ábhartha ar ionadaithe poiblí agus oifigigh phoiblí a bheith á saibhriú féin go héagórach 
agus gurbh é sin a threoraigh cuid dá mholtaí i ndáil le leasanna a nochtadh. Dúirt sé fosta 
go mb’fhéidir go bhfeabhsófaí muinín an phobail as oifigigh phoiblí dá bhfeabhsófaí nósanna 
imeachta maidir le leasanna a nochtadh, toisc go léireofaí go maireann a bhformhór mór de 
réir a n-acmhainní féin. 

Thug an Binse Fiosrúcháin dá aire go bhféadfadh a chuid moltaí, maidir le leasanna daoine 
den teaghlach a nochtadh, a bheith ina n-údair imní ó thaobh cúrsaí príobháideachais. 
Mheas an Binse áfach, gur thábhachtaí an gá lena chinntiú go bhfeidhmítear cumhacht 
poiblí ar mhaithe le leas an phobail ná na húdair imní sin. Dúirt sé, i gcás go gcuirtear 
teorainneacha ar fhoilsiú leasanna a nochtar a bheith ag daoine de theaghlaigh oifigeach 

agus ionadaithe poiblí, gur mhol sé go nochtófaí iomlán na leasanna sin fós d’údaráis eile a 
oibríonn i gcoinne na caimiliréireachta, lena n-áirítear an Garda Síochána go háirithe.

D’fhoilsigh an Rialtas a fhreagairt, ó thaobh beartais, ar mholtaí Bhinse Fiosrúcháin 
Mahon i mí Iúil 2012. Agus an fhreagairt sin á fógairt aige, dúirt an tAire Caiteachais Phoiblí 
agus Athchóirithe gur cuireadh chun suntais, le torthaí agus moltaí Bhinse Fiosrúcháin 
Mahon, go raibh gá le hathbhreithniú ó bhonn ar chreat na reachtaíochta don eitic agus gur 
chinn sé an deis a thapú le tabhairt faoi athbhreithniú iomlán faoin mbealach a d’fhéadfaí 
athchóiriú a dhéanamh ar an gcreat reachtaíochta reatha um eitic sa chaoi go bhforbrófar 
aon chreat reachtaíochta cuimsithí amháin a bheadh bunaithe ar shraith prionsabal soiléir 
cuimsitheach. 

Tá an Coimisiún um Chaighdeáin á moladh le fada go nglacfaí aon Acht cuimsitheach 
amháin, a mbeadh feidhm chomhionann aige maidir le gach comhlacht poiblí, lena chinntiú 
go nochtaítear leasanna príobháideacha go cuí agus go ndéileáiltear le coimhlintí leasanna 
i gceart. Fáiltíonn an Coimisiún um Chaighdeáin roimh mholtaí an Bhinse Fiosrúcháin 
agus roimh chinneadh an Rialtais an creat eitice a chuíchóiriú i gcomhair gach ionadaí 
poiblí agus fostaí sa tseirbhís phoiblí. Tugann an Coimisiún dá aire go mbreithneofar leis an 
athbhreithniú moltaí a rinne an Coimisiún um Chaighdeáin roimhe, maidir leis na hAchtanna 
um Eitic a fheabhsú, agus tá súil ag an gCoimisiún go mbeidh an creat reachtaíochta 
athbhreithnithe níos so-úsáidte dóibh siúd a mbeidh oibleagáidí orthu faoi agus go 
gcinnteofar, ag an am céanna, go bhfeidhmeofaí feidhmeanna poiblí ar mhaithe le leas an 
phobail, agus sin amháin. 

Cóid Iompraíochta
Foráiltear leis an Acht um Chaighdeáin in Oifigí Poiblí 2001 go nglacfar cóid iompraíochta, 
lena leagfaí síos na caighdeáin iompraíochta agus ionracais a bheadh le leanúint ag fostaithe 
sa tseirbhís phoiblí agus ag ionadaithe poiblí le linn dóibh a gcuid feidhmeanna a fheidhmiú. 
Tá cóid foilsithe do shealbhóirí oifige, Teachtaí Dála, Seanadóirí agus státseirbhísigh go dtí 
seo. Ba é rún an Oireachtais, agus an tAcht um Chaighdeáin in Oifigí Poiblí 2001 á achtú 
aige, go soláthrófaí do gach fostaí sa tseirbhís phoiblí ráiteas soiléir faoi na caighdeáin 
iompraíochta agus ionracais a gceanglaítear orthu a leanúint i gcúrsa a gcuid dualgas. 

I ngach tuarascáil bhliantúil ó 2003, thug an Coimisiún um Chaighdeáin dá aire, cé go 
bhforáiltear le hAcht 2001 go ndréachtóidh an tAire Airgeadais (arb é an tAire Caiteachais 
Phoiblí agus Athchóirithe atá sa ról sin anois) cód iompraíochta don tseirbhís phoiblí ar 
bhonn níos leithne, nach bhfuil aon chód dá leithéid táirgthe. Cé gur thug an Coimisiún um 
Chaighdeáin dá aire ina Thuarascáil Bhliantúil i gcomhair 2009 gur cuireadh ar an eolas é go 
raibh an Roinn Airgeadais ag leanúint leis an gceist go gníomhach, níor tharla aon rud i leith 
an ábhair ón tráth sin. 

Ina fhreagairt ar na moltaí a rinne lucht Bhinse Fiosrúcháin Mahon ina thuairisc dheiridh, 
dúirt an Rialtas go bhfuiltear ag breithniú tograí leis na cóid iompraíochta do shealbhóirí 
oifige agus do Theachtaí Dála agus Seanadóirí, nach bhfuil ina sealbhóirí oifige, a leasú i 
gcomhthéacs an phlean gníomhaíochta a bheidh ann amach anseo don chreat eitice. Níor 
luadh cód don tseirbhís phoiblí ar bhonn níos leithne ar chor ar bith. 

Tá an Coimisiún fós daingean ina dhearcadh gur cheart dréachtchód don tseirbhís phoiblí ar 
bhonn níos leithne a tháirgeadh mar ábhar práinne go n-atreiseofar na caighdeáin eiticiúla 
d’fhostaithe sa tseirbhís phoiblí agus molann an Coimisiún gur chóir go dtabharfaí tús 
áite d’obair le cód dá leithéid a ghlacadh le linn an athbhreithnithe ar an gcreat eitice atá á 
dhéanamh faoi láthair ag an Roinn Caiteachais Phoiblí agus Athchóirithe. 

Creat Eitice don tSeirbhís Rialtais Áitiúil  
Scríobh an Coimisiún um Chaighdeáin chuig an Aire Comhshaoil, Pobail agus Rialtais 
Áitiúil maidir leis na nósanna imeachta a glacadh laistigh d’údaráis áitiula le himscrúdú a 
dhéanamh ar chásanna inar líomhnaíodh gur sáraíodh an creat eitice don tSeirbhís Rialtais 
Áitiúil a leagadh amach i gCuid 15 den Acht Rialtais Áitiúil 2001. 

Foráiltear le hAlt 174 den Acht Rialtais Áitiúil 2001, i gcás go dtagann cláraitheoir eitice 
in údarás áitiúil ar chás ina bhféadfadh Cuid 15 den Acht sin a bheith sáraithe, gurb é a 
dhualgas nó a dualgas siúd aird an bhainisteora agus/nó an Chathaoirligh a tharraingt ar 
an scéal, agus breithneoidh an duine sin cén gníomh ar chóir a dhéanamh. D’fhéadfadh an 
méid seo a leanas a bheith san áireamh:

1.  aon nósanna imeacha imscrúdúcháin nó araíonachta a fhéadfar a fheidhmiú i ndáil 
leis an duine atá i gceist, cibé acu faoi aon fhoráil eile den achtachán seo, nó d’aon 
achtachán eile nó eile, 

2.  an cheist a chur ar aghaidh chuig an Stiúrthóir Ionchúiseamh Poiblí de réir fho-alt 
(1)(b) nó (4)(b) d’alt 181 de réir mar a bheidh, 

3.  aon ghníomhartha eile a mheasfar a bheith cuí i bhfianaise na gcúinsí atá i gceist. 

Cé gur féidir gearán, i ndáil le cás ina bhféadfadh foráil de Chuid 15 den Acht Rialtais Áitiúil 
2001 a bheith sáraithe, a dhéanamh leis an gCoimisiún um Chaighdeáin faoi alt 4(1)(b) den 
Acht um Chaighdeáin in Oifigí Poiblí 2001, tá dearcadh an Choimisiúin leagtha amach aige 
roimhe seo, is é sin, gur chóir gach nós imeachta áitiúil dá bhforáiltear leis an Acht Rialtais 
Aitiúil 2001 a leanúint sula ndéanfar gearán dá leithéid. 

Chuir Bainisteoir Contae agus Cathaoirleach Chomhairle Contae Dhún Laoghaire agus Ráth 
an Dúin gearán, maidir le cásanna inar líomhnaíodh gur sáraíodh forálacha Chuid 15, ar 
aghaidh chuig an gCoimisiún um Chaighdeáin i mí Mheáin Fómhair 2012. Bhí scrúdaitheoir 

seachtrach ceaptha ag an mBainisteoir agus ag an gCathaoirleach roimhe sin chun 
imscrúdú a dhéanamh ar na cásanna líomhnaithe. Rinne an comhairleoir agóid áfach i 
gcoinne an bhealaigh ina raibh an t-imscrúdú á dhéanamh agus ba é a thuairim siúd gur 
chosúil nach raibh nósanna imeachta ar bith i gceist agus go raibh dearbhuithe ginearálta 
á ndéanamh gan aon bhunús a bheith leo ó thaobh na nósanna imeachta ná aon cheart le 
freagairt a thabhairt. 

Bhí gearán eile curtha ar ais ag an gCoimisiún um Chaighdeáin chuig Leas-Bhainisteoir 
Contae agus Cathaoirleach Chomhairle Contae Dhún Laoghaire - Ráth an Dúin le moladh 
go nglacfaí nósanna imeachta cuí lena leanfaí le prionsabail an cheartais aiceanta. Chuir an 
Coimisiún um Chaighdeáin an gearán a rinneadh i mí Mheáin Fómhair 2012 ar ais chuig an 
mBainisteoir Contae agus an Cathaoirleach leis an moladh céanna. 

Chuir an Coimisiún um Chaighdeáin in iúl don Aire go bhfuil imní air go bhféadfadh 
bainisteoirí agus cathaoirligh a bheith ag déanamh imscrúduithe faoi alt 174 d’uireasa 
nósanna imeachta atá sainmhínithe go soiléir agus lena gcosnaítear leasanna gach duine 
ábhartha. D’iarr an Coimisiún ar an Aire cuimhneamh ar scríobh chuig gach údarás áitiúil 
le comhairliú dóibh nósanna imeachta dá leithéid a ghlacadh. Ní bhfuarthas aon fhreagairt 
shubstainteach ar an litir. 

Cé go mb’fhéidir go nglacfar aon chreat eitice amháin don tseirbhís phoiblí amach anseo, 
lena réiteofaí an tsaincheist seo ar deireadh, tá imní ar an gCoimisiún um Chaighdeáin, 
idir an dá linn, go mb’fhéidir nach ndéanfar imscrúdú leordhóthaineach ar chásanna ina 
líomhnaítear gur sáraíodh Cuid 15 mar gheall ar nósanna imeachta cearta a bheith in 
easnamh. Measann sé gur cheart glacadh le nósanna imeachta dá leithéid mar ábhar 
práinne. 

Putting People First - Action Programme for Effective Local 
Government
I mí Dheireadh Fómhair 2012, d’fhoilsigh an tAire Comhshaoil, Pobail agus Rialtais Áitiúil 
clár gníomhaíochta i gcomhair athchóiriú an rialtais áitiúil. Pléann Caibidil 11 leis an 
gcuntasacht agus an rialachas in údaráis áitiúla. Déantar achoimre ann ar fhorálacha an 
chreata eitice reatha don tSeirbhís Rialtais Áitiúil faoi mar atá leagtha amach i gCuid 15 
den Acht Rialtais Áitiúil 2001 agus tugann dá aire go bhféadfar gearáin a dhéanamh leis an 
gCoimisiún um Chaighdeáin i ndáil le comhalta nó fostaí de chuid údaráis áitiúil. Tugann 
sé dá aire thairis sin go bhfuil ceisteanna tarraingthe anuas maidir le leordhóthaineacht 
agus éifeachtacht an chreata eitice sa rialtas áitiúil agus go bhfuil easpa soiléire ann freisin 
maidir leis an gcomhéadan idir cód eitice an rialtais áitiúil agus ceanglais na nAchtanna um 
Eitic (tharraing an Coimisiún um Chaighdeáin na húdair imní seo anuas roimhe seo). 

Sa chomhthéacs sin, luaitear an athuair sa cháipéis an cinneadh a d’eisigh an Rialtas 
ina fhreagairt ar Thuairisc Dheiridh Bhinse Fiosrúcháin Mhahon le haon chreat náisiúnta 
reachtaíochta amháin a fhorbairt lena gcuimseofaí an tseirbhís phoiblí ar fad, lena n áirítear 
na húdaráis áitiúla. Táthar ag súil leis freisin go gcuirfear deireadh leis na haimhrialtachtaí 
idir na socruithe atá i bhfeidhm in údaráis áitiúla agus na socruithe atá i bhfeidhm i 
gcomhlachtaí a thagann faoi chuimsiú raon feidhme na nAchtanna um Eitic, má ghlactar le 
haon chreat amháin dá leithéid. 

Raon Feidhme na nAchtanna um Eitic
Thuairiscigh an Coimisiún um Chaighdeáin i ngach ceann dá Thuarascálacha Bliantúla ó 
2004 i leith maidir leis an méadú mór atá tagtha ar raon feidhme na nAchtanna um Eitic ó 
thaobh líon na gcomhlachtaí poiblí sa tseirbhís phoiblí a bhfuil stiúrthóireachtaí ainmnithe 
agus poist fhostaíochta ainmnithe forordaithe iontu ag an Aire Airgeadais. Ina thuarascáil 
i gcomhair 2011, dúirt sé go raibh breis is 915 comhlacht poiblí, lena n-áirítear fo-
chomhlachtaí, ag teacht faoi chuimsiú shainchúraim na nAchtanna. 

Rinne an tAire Caiteachais Phoiblí agus Athchóirithe rialacháin a tháinig i bhfeidhm an 
19 Iúil 2012, lenar tugadh comhaltaí de Choimisiún Thithe an Oireachtais agus de Ghrúpa 
Comhairleach an Bhainc Ceannais do Thomhaltóirí faoi chuimsiú raon feidhme na 
nAchtanna um Eitic. Tháinig rialacháin bhreise a rinne an tAire Caiteachais Phoiblí agus 
Athchóirithe i bhfeidhm an 1 Eanáir 2013. De thoradh na rialachán sin, áiríodh 56 comhlacht 
(lena n-áirítear 44 fochomhlacht) mar chomhlachtaí a thagann faoi chuimsiú shainordú 
na nAchtanna um Eitic, agus baineadh 61 comhlacht (lena n áirítear 31 fochomhlacht) de 
liosta na gcomhlachtaí dá leithéid. Dá réir sin, tá timpeall 910 comhlacht poiblí ann anois a 
chuimsítear faoi raon feidhme na reachtaíochta. 

Lucht Stocaireachta a Rialáil 
D’fhoilsigh an Roinn Caiteachais Phoiblí agus Athchóirithe tograí mionsonraí le haghaidh 
beartais i mí Iúil 2012 maidir leis an lucht stocaireachta a rialáil. Chinn an Rialtas ina dhiaidh 
sin go ndréachtófar reachtaíocht chun rialáil dá leithéid a sholáthar agus go gceapfar an 
Coimisiún um Chaighdeáin chun ról an rialtóra a fheidhmiú ar feadh tréimhse dhá bhliana i 
dtosach báire. 

Leis na tograí seo, samhlaítear go gcláróidh lucht stocaireachta iad féin trí shuíomh 
idirlín aonfheidhme ar a bhfoilseofar clár mionsonraí ábhartha. Is é an cuspóir atá i 
gceist go soláthrófar trédhearcacht i ndáil leis an stocaireacht a dhéanann lucht leasanna 
príobháideacha ar ionadaithe polaitíochta agus ar chomhlachtaí poiblí i rith an phróisis lena 
gceaptar beartais agus lena ndéantar cinntí. 

Leis an reachtaíocht atá beartaithe, déantar foráil freisin go bhfeidhmeofar “tréimhse 
shuaimhnithe” dhá bhliain d’Airí agus d’fhostaithe sinsearacha sa tseirbhís phoiblí lena 
gcuirtear srian lena bhfostaíocht tar éis dóibh éirí as/dul ar scor i gcás go bhfuil coimhlint 
leasa iarbhír ann, nó go bhfeictear gur cosúil go bhfuil le gníomhaíochtaí áirithe a 
mbaineann stocaireacht leo. Deirtear sa Chlár reatha don Rialtas: 

”Leasóimid na rialacha lena chinntiú nach féidir le haon fhostaí sinsearach sa 
tseirbhís phoiblí (lena n-áirítear iad siúd a cheaptar i gcúrsaí polaitíochta) nó Aire 
oibriú san earnáil phríobháideach in aon réimse lena bhféadfadh coimhlint leasa a 
bheith ann leis an réimse fostaíochta a bhíodh acu, go dtí go mbeidh dhá bhliain ar a 
laghad dulta in éag tar éis dóibh imeacht as an tseirbhís phoiblí.”

Tá na tograí reatha cuid mhaith níos cúinge ná an gealltanas atá sa Chlár don Rialtas. 
Tuigtear áfach, gurb éard atá i gceist láneifeacht a thabhairt don ghealltanas sa reachtaíocht 
athbhreithnithe um eitic. Measann an Coimisiún um Chaighdeáin go gcaithfear aon 
coimhlint leasa iarbhír, nó cosúlacht go bhfuil coimhlint leasa ann, idir feidhmeanna oifigigh 
agus aon ghníomhaíochtaí a d’fhéadfadh sé nó sí tabhairt fúthu tar éis dóibh éirí as nó dul ar 
scor ón tseirbhís phoiblí, a sheachaint agus go gcaithfear forálacha reachtaíochta cuí a chur 
i bhfeidhm i gcibé foirm a luaithe agus is féidir. 

Is é dearcadh an Choimisiúin um Chaighdeáin, go gcaithfear acmhainní cearta a thabhairt 
don rialtóir stocaireachta atá á mholadh, agus tá an dearcadh sin curtha in iúl ag an 
gCoimisiún don Roinn. Tá sé i gceist go mbeidh dianchéim thosaigh ann, a mbeidh oiliúint 
agus comhairle don lucht stocaireachta i gceist leis, d’fhonn cabhrú leo an reachtaíocht 
a chomhlíonadh, agus nach mbeadh an oiread acmhainní de dhíth nuair a bheidh an 
reachtaíocht i bhfeidhm go hiomlán. Forálfar sa reachtaíocht le haghaidh gearáin a 
imscrúdú freisin. Forálfar freisin le haghaidh smachtbhannaí riaracháin a fheidhmiú i 
gcásanna ina ndéantar mionsárú ar an reachtaíocht, agus le haghaidh cionta coiriúla le 
haghaidh cásanna níos tromchúisí. 

Measann an Coimisiún um Chaighdeáin go bhféadfaí an creat reachtaíochta reatha, agus an 
creat atá á fhorbairt, a bhreisiú dá n-achtófaí reachtaíocht dá leithéid, rud a lena gcinnteofaí 
an trédhearcacht ar feadh na seirbhíse poiblí. 

03
 CAIBIDIL

Caibidil 3 – Cúrsaí Toghcháin

Leasuithe ar na hAchtanna Toghcháin

Leasuithe a mholtar a dhéanamh ar na hAchtanna Toghcháin
D’fhoilsigh an Coimisiún um Chaighdeáin sraith de Threoirlínte nua i mí Eanáir 2013 faoin 
Acht Toghcháin 1997, arna leasú, lena bpléitear leis na hathruithe a tugadh isteach leis an 
Acht Toghcháin (Leasú) (Maoiniú Polaitíochta) 2012 go príomha. Tagann na treoirlínte seo in 
ionad treoirlínte a d’fhoilsigh an Coimisiún roimhe seo. 

Leis an Acht Toghcháin (Leasú) (Maoiniú Polaitíochta) 2012, tugadh ceanglais agus srianta 
breise isteach maidir le bheith ag glacadh le síntiúis pholaitíochta. Baineann na forálacha 
seo, a tháinig i bhfeidhm an 1 Eanáir 2013, le comhaltaí na Dála, an tSeanaid, Pharlaimint 
na hEorpa agus údarás áitiúil, agus le hiarrthóirí atá ag féachaint le bheith tofa chuig na 
comhlachtaí sin; agus le páirtithe polaitíochta, tríú páirtithe agus iarrthóirí ag toghchán 
Uachtaranachta. Áirítear an méid seo a leanas leis na Treoirlínte:

■■ laghdú ar an síntiús uasta lenar feidir le hionadaí tofa aonair nó iarrthóir 
aonair glacadh ó €2,539.48 (IR£2,000) go dtí €1,000 agus lenar féidir le páirtí 
polaitíochta, aonad cuntasaíochta nó tríú páirtí glacadh ó €6,348.69 (IR£5,000) go 
dtí €2,500;

■■ cosc a thabhairt isteach ar a bheith ag glacadh le síntiús corparáideach de bhreis 
air €200 ó dheontóir corparáideach ach amháin sa chás go mbeidh an deontóir 
cláraithe leis an gCoimisiún agus go gcuirfear ráiteas ar fáil d’fhaighteoir an 
tsíntiúis á dhearbhú gur cheadaigh comhaltaí, scairshealbhóirí nó iontaobhaithe 
an deontóra corparáidigh atá i gceist an síntiús; 

■■ laghdú ar an tsuim uasta lenar féidir glacadh mar shíntiús gan ainm ó €126.97 
(IR£100) go dtí €100. Baineann an laghdú ceanna leis an tairseach maidir le 
cuntas síntiús polaitíochta a oscailt. Tá athrú déanta ar an sainmhíniú ar ‘tríú 
páirtí’ agus ar ‘aonad cuntasaíochta’ freisin agus aithneofar na comhlachtaí seo 
anois nuair a fhaigheann siad síntiús de bhreis air €100. Ba é €126.97 (IR£100) 
an figiúr a bhí ann roimhe;

■■ cosc ar a bheith ag glacadh le haon síntiús airgid thirim ar bith os cionn €200; 
agus 

■■ i gcás go dtabharfar síntiús trí idirghabhálaí, caithfear aitheantas an duine a 
dtabharfar an síntiús thar a c(h)eann a sholáthar don fhaighteoir. Beidh sé ina 
chion loiceadh an fhaisnéis sin a sholáthar. 

Clár na nDeontóirí Corparáideacha 
Sainmhínítear deontóir corparáideach mar chomhlacht lena n-áirítear iad seo a leanas: 
comhlacht corpraithe, comhlacht neamhchorpraithe daoine nó iontaobhas a thugann síntiús. 
Meastar gurb é an duine céanna comhlacht corpraithe agus aon fhochomhlacht dá chuid. I 
gcás Deontóra Corparáidigh, ní féidir glacadh le síntiús os cionn luach €200 ach amháin sa 
chás go mbeidh an Deontóir Corparáideach cláraithe i gClár na nDeontóirí Corparáideacha 
(a choinníonn an Coimisiún ar bun) agus go mbeidh ráiteas (i.e. ráiteas síntiúis) déanta thar 
ceann an Deontóra Corparáidigh agus curtha ar fáil leis an síntiús don duine dá dtabharfar 
an síntiús, á dhearbhú gur cheadaigh an Deontóir Corparáideach an síntiús a thabhairt. 
Caithfidh dearbhú reachtúil a bheith in éineacht leis an ráiteas á rá, a mhéid is fearr is eol 
don duine, agus mar a chreideann an duine atá i gceist, go bhfuil gach cuid ábhartha den 
ráiteas ceart agus go bhfuil gach gníomh réasúnach déanta ag an duine le deimhniú dó/di 
féin go bhfuil an ráiteas cruinn. 

Tá Treoirlínte foilsithe ag an gCoimisiún a bhaineann le Clár na nDeontóirí Corparáideacha 
a choinneoidh an Coimisiún ar bun. Caithfidh deontóirí corparáideacha ar mian leo síntiús 
os cionn €200 a thabhairt chun críocha polaitíochta clárú leis an gCoimisiún agus ráiteas a 
chur ar fáil d’fhaighteoir an tsíntiúis á dhearbhú go bhfuil an síntiús ceadaithe ag comhaltaí, 
scairshealbhóirí nó iontaobhaithe an deontóra corparáidigh atá i gceist. 

Tá na Treoirlínte athbhreithnithe go léir ar fáil ar shuíomh idirlín an Choimisiúin um 
Chaighdeáin.

Cuntais Pháirtí Polaitíochta
Leis an Acht Toghcháin (Leasú) (Maoiniú Polaitíochta) 2012, ceanglaítear ar an gCoimisiún 
treoirlínte a ullmhú agus a fhoilsiú chun treoir phraiticiúil a sholáthar do pháirtithe 
polaitíochta i leith leabhair chuntas chearta a choinneáil ar bun agus ráiteas bliantúil na 
gcuntas agus tuairisc an iniúchóra a ullmhú. 

Chinn an Coimisiún úsáid a bhaint as sainchomhairleoirí cuntasaíochta chun comhairle a 
thabhairt faoi threoirlínte a dhréachtú. Bhí an dréachtú sin ar siúl tráth scríofa na tuarascála. 
Foráiltear leis an reachtaíocht le haghaidh próisis chomhairliúcháin phoiblí 28 lá sula 
bhfoilseofar na Teoirlínte deiridh. 

Síntiúis a Nocht Teachtaí Dála, Seanadóirí agus Feisirí 
Eorpacha i leith 2012
Ceanglaíodh ar dhuine a bhí ina Theachta Dála, ina Sheanadóir nó ina Fheisire Eorpach i 
rith 2012 Ráiteas Síntiús a chur ar fáil don Choimisiún um Chaighdeáin faoi 31 Eanáir 2012. 
Ceanglaíodh orthu síntiúis, a fuarthas i rith 2012 agus a chuaigh os cionn luach €634.87, a 
nochtadh. Ní mór síntiúis ón duine céanna sa bhliain chéanna a chomhbhailiú sa chaoi is go 
mbeifí ag cloí le táirseach na síntiús nach mór a nochtadh agus uasteorainn na síntiús gur 
féidir glacadh leo (roimh 1 Eanáir 2013, ba é €2,539.48 an teorainn).
 

Ráitis Síntiús a fuarthas ó Theachtaí Dála, Seanadóirí agus Feisirí 
Eorpacha
Go luath i mí Eanáir 2013, scríobh an Coimisiún um Chaighdeáin chuig an 238 Comhalta 
ar fad i litir ina raibh foirm le haghaidh Ráitis Síntiús/Dearbhaithe Reachtúil iniata a bhí 
le comhlánú agus le seoladh ar ais faoin 31 Eanáir 2013. Bhí iomlán an 238 Comhalta 
comhdhéanta de 165 TD, 60 Seanadóir, 12 Feisire Eorpach agus 1 iar-Fheisire Eorpach. Loic 
16 Chomhalta cloí leis an spriocdháta. Ba iad seo a leanas an 16 Comhaltaí a bhí i gceist: 

Member Páirtí Dáta faighte

Joe Higgins TD An Páirtí Sóisialta 04/02/2013

Michael McGrath TD Fianna Fáil 04/02/2013

Joan Collins TD
An Comhaontas Pobal 
seachas Brabús 05/02/2013

Seanadóir Mary White Fianna Fáil 05/02/2013

Ciaran Cannon TD Fine Gael 06/02/2013

Barry Cowen TD Fianna Fáil 06/02/2013

Nicky McFadden Fine Gael 06/02/2013

Seanadóir Tony Mulcahy Fine Gael 06/02/2013

Robert Troy TD Fianna Fáil 06/02/2013

Phil Prendergast MEP Páirtí an Lucht Oibre 08/02/2013

Seanadóir John Whelan Páirtí an Lucht Oibre 08/02/2013

Seanadóir Terry Brennan Fine Gael 11/02/2013

John Perry TD Fine Gael 11/02/2013

Seanadóir James Heffernan Páirtí an Lucht Oibre 12/02/2013



An Coimisiún um Chaighdeáin in Oifigí Poiblí  – Tuarascáil Bhliantúil 2012

36

Member Páirtí Dáta faighte

Paudie Coffey TD Fine Gael 13/02/2013

Colm Keaveney TD Páirtí an Lucht Oibre 19/02/2013

Cuireadh na cáipéisí reachtúla uile ar ais chuig an gCoimisiún faoin 19 Feabhra 2013. 

Nochtadh go bhfuarthas síntiús ar luach €3,800 san iomlán. As an iomlán sin, nocht an 
Seanadóir Fidelma Healy (Fine Gael) €300, nocht Stephen Donnelly TD (nach bhfuil ina 
chomhalta de pháirtí) €2,500 agus nocht Mary Lou McDonald TD (Sinn Féin) €1,000. Tá 
sonraí na síntiús a nochtadh i leith 2012 ar fáil i dtuarascáil don Cheann Comhairle a 
foilsíodh i mí Feabhra 2013. Tá an tuarascáil le fáil ar shuíomh idirlín an Choimisiúin um 
Chaighdeáin freisin.

Ráitis Síntiús a fuarthas ó Dheontóirí Aonair
Foráiltear le halt 24(1A) den Acht Toghcháin go gcaithfidh duine Ráiteas Síntiús/Dearbhú 
Reachtúil a chur ar fáil don Choimisiún um Chaighdeáin, má thugann sé/sí, i mbliain ar leith, 
síntiúis os cionn €5,078.95 (roimh 1 Eanáir 2013; is é €1,500 an teorainn ó shin i leith), agus 
a luach áirithe le chéile, do bheirt nó níos mó a bhí ina gcomhaltaí den pháirtí polaitíochta 
céanna nuair a tugadh na síntiúis, nó do pháirtí polaitíochta, agus do dhuine amháin nó níos 
mó dá chomhaltaí. Caithfear mionsonraí ar na síntiúis agus ar na daoine dár tugadh iad a 
bheith sa Ráiteas Síntiús/Dearbhú Reachtúil, agus caithfear iad a chur ar fáil faoi 31 Eanáir 
den bhliain dar gcionn.

Mura mbíonn faoi dheontóir an ceanglas sin a chomhlíonadh agus go mbíonn Comhalta 
nó iarrthóir ag toghchán ar an eolas faoi sin, tá toirmeasc air/uirthi síntiús a ghlacadh ón 
duine sin. Má fhaightear síntiús den sórt sin, caithfear é sin a chur in iúl don Choimisiún um 
Chaighdeáin faoi cheann 14 lá agus an síntiús nó a luach a chur chuig an gCoimisiún um 
Chaighdeáin. 

Ní bhfuarthas aon Ráitis Síntiúis ó dheontóirí aonair i gcomhair 2012.

Síntiúis a nocht páirtithe polaitíochta 
Ceanglaíodh ar gach páirtí polaitíochta Ráiteas Síntiús a chur ar fáil don Choimisiún um 
Chaighdeáin faoin 31 Márta 2013. Níor mhór síntiúis a fhaigheann páirtí polaitíochta agus atá 
os cionn luach comhlán €5,078.95 a nochtadh. Is é €6,348.69 uasluach na síntiús lenarbh 
fhéidir le páirtí polaitíochta a ghlacadh ón duine céanna sa bhliain chéanna den fhéilire 
roimh 1 Eanáir 2013. Ní mór síntiúis arna bhfáil ón deontóir céanna sa bhliain chéanna den 
fhéilire a chomhbhailiú chun cloí leis na huasteorainneacha maidir le suim na síntiús is 

gá a nochtadh agus ar féidir glacadh leo. Ba é €33,605.78 luach iomlán na síntiús a nocht 
páirtithe i rith 2012. Níor nocht ach Sinn Féin, Comhar Chríostaí agus an Páirtí Sóisialach 
síntiúis in 2012. 

Tá sonraí na síntiús a nocht páirtithe polaitíochta i leith 2010 ar fáil i dtuarascáil a chuir an 
Coimisiún um Chaighdeáin ar fáil don Cheann Comhairle i mí Aibreáin 2013. Tá an tuarascáil 
seo ar fáil ar shuíomh idirlín an Choimisiúin um Chaighdeáin freisin. Tráth a foilsíodh an 
tuarascáil sin, ní raibh na cáipéisí riachtanacha curtha ar fail ag trí pháirtí polaitíochta 
don Choimisiún. Chuir na páirtithe sin na cáipéisí riachtanacha ar fáil don Choimisiún ag 
deireadh mhí Aibreáin agus níor cuireadh aon chomhaid ar aghaidh chuig na Gardaí dá réir 
sin. 

Maoiniú páirtithe polaitíochta ag an Státchiste

An tAcht Toghcháin 1997 faoi mar a leasaíodh
Chun cáiliú le haghaidh maoiniúcháin faoi na hAchtanna Toghcháin, ní mór do pháirtí 
polaitíochta a bheith curtha san áireamh i gClár na bPáirtithe Polaitíochta agus 2% ar a 
laghad de na vótaí chéadrogha a bheith faighte acu san olltoghchán Dála deiridh. Íocadh 
maoiniúchán le ceithre pháirtí cáilithe (Fianna Fáil, Fine Gael, Sinn Féin agus Páirtí an Lucht 
Oibre) i rith 2012 ar bhonn thorthaí olltoghcháin 2011. 
 
Íoctar €126,973.81 mar bhunsuim le gach páirtí polaitíochta cáilithe go bliantúil. Lena chois 
sin, bíonn gach páirtí polaitíochta cáilithe i dteideal cion de shuim bhliantúil ar €3 mhilliún 
a socraíodh a bheadh i gceist leis ar dtús agus a mhéadaítear ar aon dul le méaduithe 
ginearálta pá sa státseirbhís. Leis an Acht Toghcháin (Leasú) (Maoiniú Polaitíochta) 2012, 
tugadh ceanglas nua isteach á fhágáil go laghdófar an tsuim bhliantúil ar aon dul le haon 
laghduithe ginearálta ar phá sa státseirbhís. Níor feidhmíodh aon mhéaduithe ná laghduithe 
i leith an chiste in 2012. Ba é €4,948,202 an méid a bhí sa chiste an 31 Nollaig 2012. 
Déantar cion an chiste a bheidh iníoctha le páirtí polaitíochta cáilithe a chinneadh trí vótaí 
chéadrogha an pháirtí cháilithe a léiriú mar chéatadán d’iomlán na vótaí chéadrogha arna 
bhfáil ag na páirtithe polaitíochta cáilithe go léir.

Ní fhéadfar an maoiniúchán a úsáid chun críocha toghcháin ná reifrinn. Taispeántar 
mionsonraí na n-íocaíochtaí a rinneadh leis na páirtithe polaitíochta incháilithe i leith 2012 
thíos: 

Páirtí Polaitíochta Cáilithe Maoiniú Iomlán faighte 
i gcomhair 2012

Fianna Fáil €1,167,856

Fine Gael €2,281,055



An Coimisiún um Chaighdeáin in Oifigí Poiblí  – Tuarascáil Bhliantúil 2012

38

Páirtí Polaitíochta Cáilithe Maoiniú Iomlán faighte 
i gcomhair 2012

Sinn Féin €719,919

Páirtí an Lucht Oibre €1,287,267

Iomlán €5,456,097

An tAcht um an Oireachtas (Oifigí Aireachta agus Parlaiminte) (Leasú) 
2001, (an tAcht um Liúntas Ceannairí Páirtí).
Forálann An tAcht um an Oireachtas (Oifigí Aireachta agus Parlaiminte) (Leasú) 2001 
go n-íocfar liúntas bliantúil le ceannaire parlaiminte páirtí polaitíochta cáilithe i ndáil le 
speansais a thagann de bharr ghníomhaíochtaí parlaiminte an pháirtí, lena n-áirítear 
taighde. Tugtar an Liúntas Ceannairí Páirtí ar an liúntas seo. Sainmhínítear páirtí cáilithe 
san Acht mar pháirtí polaitíochta, atá cláraithe i gClár na bPáirtithe Polaitíochta, agus a 
chuaigh san iomaíocht san olltoghchán deiridh roimhe sin nó in aon fhothoghcháin ina 
dhiaidh agus a raibh comhalta amháin ar a laghad den pháirtí tofa chuig Dáil Éireann nó 
tofa nó ainmnithe chuig Seanad Éireann. Ní fhéadfar an maoiniúchán a úsáid chun críocha 
toghcháin ná reifrinn. 

Tar éis olltoghchán 2011, bhí ceannairí parlaiminte shé chinn de pháirtithe polaitíochta 
(Fianna Fáil, Fine Gael, An Comhaontas Pobal seachas Brabús, Sinn Féin, Páirtí an Lucht 
Oibre agus an Páirtí Sóisialach) cáilithe leis an liúntas a fháil. Fuair na páirtithe €7,507,063 
san iomlán faoin Acht um Liúntas Ceannairí Páirtí.

Faigheann comhaltaí Dháil Éireann agus Sheanad Éireann, nach bhfuil ina gcomhaltaí de 
pháirtí, maoiniú faoin reachtaíocht um Liúntas Ceannairí Páirtí freisin. Ba é €41,152 an 
tsuím i rith 2011 a bhí le híoc le gach comhalta a toghadh chuig Dáil Éireann nach raibh ina 
c(h)omhalta de pháirtí agus ba é €23,383 an tsuím a bhí le híoc i rith na tréimhse céanna le 
gach comhalta a toghadh nó a ainmníodh chuig Seanad Éireann nach raibh ina c(h)omhalta 
de pháirtí. Ba é €928,154 an t-iomlán a íocadh le comhaltaí nach comhalta de pháirtí iad 
(€652,553 le comhaltaí Dála nach comhaltaí de pháirtí iad agus €275,601 le comhaltaí 
Seanaid nach comhaltaí de pháirtí iad). Ní cheanglaítear ar chomhaltaí nach bhfuil ina 
gcomhaltaí de pháirtí Ráiteas Caiteachais faoin liúntas a chur ar fáil don Choimisiún um 
Chaighdeáin áfach, ná d’aon údarás eile.  

Bíonn leibhéal an mhaoiniúcháin nasctha le méaduithe ar phá sa státseirbhís; ach ní 
deirtear aon rud faoi laghduithe pá sa reachtaíocht lena rialaítear an maoiniúchán. I mí 
na Nollag 2012, i gcomhthéacs Mheastacháin an Chaiteachais i gcomhair 2013, d’fhógair 
an tAire Caiteachais Phoiblí agus Athchóirithe go bhfeidhmeofaí laghdú 10% ar rátaí 

Liúntas Cheannairí na bPáirtithe. D’fhógair sé freisin go raibh faoi leasú a dhéanamh ar 
an reachtaíocht go bhforálfaí le haghaidh bailíochtú seachtrach ar úsáid an liúntais ag 
comhaltaí nach comhaltaí páirtí iad. 

Caithfidh páirtithe polaitíochta cáilithe Ráitis Chaiteachais faoin maoiniú a fhaightear a chur 
ar fáil don Choimisiún um Chaighdeáin. Taispeántar mionsonraí na n-íocaíochtaí a rinneadh 
leis na páirtithe polaitíochta incháilithe i leith 2012 thíos: 

Páirtí Iomlán a fuarthas i gcomhair 2012

 An Comhaontas Pobal seachas Brabús €143,040

 An Páirtí Sóisialach €137,080

 Fianna Fáil €1,674,403

 Fine Gael €2,678,403

 Páirtí an Lucht Oibre €1,789,783

 Sinn Féin €1,084,354

 Iomlán €7,507,063

Tá tuairiscí maidir leis an maoiniúchán ón státchiste a fuair páirtithe polaitíochta faoin dá 
phíosa reachtaíochta in 2012 ar fáil ar shuíomh idirlín an Choimisiúin um Chaighdeáin. 

Aonaid chuntasaíochta
Mar a cuireadh chun suntais i dTuarascálacha Bliantúla roimhe seo, bíonn deacrachtaí ag 
an gCoimisiún um Chaighdeáin fós maidir le maoirseacht a dhéanamh ar fhorálacha na 
reachtaíochta a bhaineann le haonaid chuntasaíochta (féach ar an sainmhíniú in Aguisín 3). 

Tá sé ina chion ag duine atá freagrach as aonad cuntasaíochta loiceadh Deimhniú 
Síntiús Airgid agus Ráiteas Bainc a chur ar fáil don Choimisiún um Chaighdeáin faoin 31 
Márta gach bliain. Ní chomhlíonann ach céatadán beag d’aonaid chuntasaíochta a gcuid 
ceanglas reachtúil maidir leis sin, faoi mar atá léirithe sa tábla seo a leanas. B’éigean an 
cháipéisíocht a chur ar fáil don Choimisiún um Chaighdeáin faoin 31 Márta 2013.

Tábla na dTuairisceán ó Aonaid Chuntasaíochta a fuarthas i leith 2012

Páirtí Polaitíochta Tuairisceáin a 
fuarthas roimh an 

Dáta Deiridh

Tuairisceáin a 
fuarthas tar éis an 

Dáta Deiridh

Tuairisceáin atá fós 
amuigh*

An Comhaontas 
Glas 17 5 1

Páirtí Polaitíochta Tuairisceáin a 
fuarthas roimh an 

Dáta Deiridh

Tuairisceáin a 
fuarthas tar éis an 

Dáta Deiridh

Tuairisceáin atá fós 
amuigh*

An Comhaontas 
Pobal seachas 
Brabús 1 0 0

Fianna Fáil 33 6 0

Fine Gael 35 17 1 

Páirtí an Lucht 
Oibre 26 9 3 

Sinn Féin 7 4 2 

Iomlán 119 41 7 

* Tuairisceáin amuigh tráth scríofa na tuarascála 

Cuireadh na seacht n-aonad cuntasaíochta den scoth don Gharda Síochána ar 22 Bealtaine 
2013. 

Triú Páirtithe
Roimh 31 Nollaig 2013, má fhaigheann tríú páirtí síntiús chun críocha polaitíochta os cionn 
luach €126.97, níor mhór do thríú páirtí (féach ar an sainmhíniú in Aguisín 3) clárú leis an 
gCoimisiún um Chaighdeáin agus bíonn sé faoi réir na rialacha céanna maidir le bheith ag 
glacadh le síntiúis is a bhíonn páirtithe polaitíochta. Ó 1 Eanáir 2013, meastar gur tríú páirtí 
eagraíocht a fhaigheann síntiús os cionn luach €100.

Ní mór do thríú páirtí, faoin 31 Márta gach bliain, na nithe seo a leanas a chur ar fáil don 
Choimisiún um Chaighdeáin:

■■ Deimhniú Síntiús Airgid/Dearbhú Reachtúil lena ndearbhaítear gur taisceadh 
gach síntiús sa chuntas sin agus gur úsáideadh íocaíochtaí ón gcuntas chun 
críocha polaitíochta, agus 

■■ ráiteas bainc ón bhforas airgeadais ina gcoinnítear a chuntas síntiús polaitíochta.

Ceann de na príomhdhifríochtaí idir tríú páirtí agus páirtí polaitíochta, ó thaobh cúrsaí 
síntiús, is ea nach mbíonn sé d’oibleagáid ar thríú páirtí Ráiteas Síntiús/Dearbhú Reachtúil a 
chur isteach, agus go mbíonn ar pháirtí polaitíochta ceann a chur isteach.

An 8 Márta 2013, scríobh an Coimisiún chuig 21 tríú páirtí agus é ag lorg Deimhniú Síntiús 

Airgid agus ráiteas bainc, dá mba chuí, i ndáil lena gcuntais síntiús polaitíochta. Ceanglaíodh 
ar gach tríú páirtí na cáipéisí ábhartha a chur isteach faoin 31 Márta 2013, i leith 2012. 

Chláraigh tríú páirtí amháin, an Seanad Reform Group, in 2012.

Sa tábla thíos, sonraítear na tríú páirtithe a bhí cláraithe in 2012 agus an dáta faoina 
bhfuarthas cáipéisí, mar aon leis an stádas reatha. Maidir leis sin, tá roinnt tríú páirtithe fós 
cláraithe ar an mbonn go rabhthas fós ag fáil síntiús, agus roghnaigh roinnt tríú páirtithe iad 
féin a dhíchlárú toisc nach bhfuil siad gníomhach a thuilleadh. Cuireadh comhaid ar aghaidh 
chuig na Gardaí i dtaobh seacht dtríú páirtí an 11 Aibreán 2013. 

Triú Páirtithe Cáipéisí Reachtúla faighte faoi 31 Márta Stádas

Alliance for Freedom 
and Democracy

Ní bhfuarthas(faighte an 3 Aibreán 2013) Cláraithe

Alliance for Ireland Ní bhfuarthas (curtha ar aghaidh chuig na Gardaí 
an 11 Aibreán 2013; faighte an 23 Aibreán 2013)

Cláraithe

Business for Ireland Fuarthas Díchláraithe

Change Ireland Ní bhfuarthas (faighte an 11 Aibreán 2013) Cláraithe

Chambers Ireland Fuarthas Díchláraithe

CÓIR Ní bhfuarthas (faighte an 9 Aibreán 2013) Cláraithe

Comhlachas Tráchtala 
Bhaile Átha Cliath

Ní bhfuarthas (curtha ar aghaidh chuig na Gardaí 
an 11 April 2013; faighte an 17 Aibreán 2013)

Cláraithe

Immigration Control 
Platform

Fuarthas Cláraithe

Irish Society for 
Christian Civilisation

Fuarthas Díchláraithe

Libertas Ní bhfuarthas (curtha ar aghaidh chuig na Gardaí 
an 11 April 2013; faighte an 22 Aibreán)

Cláraithe

Mayo Reform Movement Ní bhfuarthas (curtha ar aghaidh chuig na Gardaí 
an 11 Aibreán 2013; faighte an 9 Bealtaine 2013)

Cláraithe

National Campaign for 
the Arts

Ní bhfuarthas (curtha ar aghaidh chuig na Gardaí 
an 11 Aibreán 2013; faighte an 15 Aibreán 2013

Cláraithe

Peace and Neutrality 
Alliance

Fuarthas Cláraithe

People's Movement Ní bhfuarthas (faighte an 2 Aibreán 2013) Cláraithe

Feachtas ar son na 
Beatha

Ní bhfuarthas (faighte an 8 Aibreán 2013) Cláraithe

Triú Páirtithe Cáipéisí Reachtúla faighte faoi 31 Márta Stádas

RISE! Ní bhfuarthas (faighte an 4 Aibreán 2013) Cláraithe

Seanad Reform Group Fuarthas Cláraithe

The Charter Group Ní bhfuarthas (curtha ar aghaidh chuig na Gardaí 
an 11 Aibreán 2013; faighte an 16 Aibreán 2013)

Cláraithe

United Left Alliance Ní bhfuarthas (curtha ar aghaidh chuig na Gardaí 
an 11 April 2013; faighte an 18 Aibreán 2013)

Cláraithe

VoteNo.ie Fuarthas Cláraithe

YES for Children Fuarthas Díchláraithe 

Chuir an Coimisiún um Chaighdeáin in iúl don Gharda Síochána ina dhaidh sin go bhfuarthas 
na cáipéisí a bhí fós amuigh ó na tríú páirtithe.

Breithniú ar chásanna ina bhféadfadh teorainneacha 
maidir le síntiúis a bheith sáraithe ag Teachtaí Dála 
In 2012, ba é €6,348.69 an síntiús uasta comhbhailithe lenarbh fhéidir le páirtí polaitíochta 
glacadh ó dhuine i mbliain den fhéilire. Chaithfí gach síntiús os cionn €5,078.95 a nochtadh 
ar ráiteas síntiús bliantúil an pháirtí chuig an gCoimisiún um Chaighdeáin. 

I mí Mheitheamh 2012, tugadh le fios i dtuairiscí sna meáin chumarsáide gur laghdaíodh 
tuarastal Dála €92,672 Sandra McLellan TD (Sinn Féin) go dtí €34,000 toisc gur thug sí an 
fuílleach do Shinn Féin. Dúradh sa tuairisc sna meáin freisin gur thug sí cuid dá cuid liúntas 
le haghaidh speansas do Shinn Féin. Iarradh ar an Teachta McLellan agus ar Shinn Féin a 
dtuairimí faoi na tuairiscí sna meáin a thabhairt agus cúrsaí a shoiléiriú. Fuair an Coimisiún 
dhá fhiosrúchán faoin scéal seo freisin ó dhaoine sa phobal. 

I gcomhfhreagras ina dhiaidh sin, leag idir an Teachta agus an páirtí béim air seo - go n 
íoctar tuarastail agus speansais Chomhaltaí tofa isteach i gcuntais bhainc na gComhaltaí 
féin go díreach agus tar éis dóibh an gnáth-thuarastal tionsclaíoch a thabhairt dóibh féin, 
go mbaineann na Comhaltaí úsáid as an bhfuílleach chun a seirbhís ina ndáilcheantar 
a leathnú agus a fhorbairt. D’fhreastail an Teachta agus beirt chomhaltaí den pháirtí ar 
oifigí an Choimisiúin chun cúrsaí a mhíniú agus sholáthair siad cóipeanna de ráitis bhainc 
phearsanta an Teachta. Toisc nár tháinig an Coimisiún ar aon fhianaise gur sáraíodh an 
tAcht trí chistí a bheith aistrithe ó chuntais bhainc an Teachta chuig páirtí Shinn Féin, chinn 
sé gur cheart clabhsúr a chur lena chuid fiosrúchán faoin scéal seo. 

I mí Iúil 2012, tuairiscíodh sna meáin chumarsáide go ndúirt Clare Daly TD gur mhair sí féin 
“... on an average industrial wage and the rest of the money is given back to the Socialist 

Party”. I gcomhfhreagras ina dhiaidh sin, leag idir an Teachta agus an páirtí béim air seo 
- go dtugann Comhaltaí tofa síntiúis óna gcuid tuarastal don pháirtí agus iad ag cloí go 
docht le rialacha na reachtaíochta reatha, agus go dtugann siad síntiúis do go leor feachtas, 
eagraíochtaí pobail agus carthannas eile. Dhearbhaigh siad freisin go raibh gach ráiteas 
síntiús a cuireadh faoi bhráid an Choimisiúin ceart agus nach raibh leasú orthu ag teastáil. 

Tugadh le fios i dtuairiscí sna meáin i mí Dheireadh Fómhair 2013 gur mhaígh Richard 
Boyd Barrett TD “... rather than giving the remainder of his salary back to the taxpayer, he 
donates it to the People Before Profit group ...”. De thoradh ceisteanna a cuireadh ar an 
gComhaontas Pobal seachas Brabús agus ar an Teachta, soiléiríodh gurbh amhlaidh go 
raibh síntiús ab airde ná an uasteorainn maidir le síntiúis tugtha ag an Teachta don pháirtí 
de thaisme. Tugadh suim an deontais a bhí os cionn na huasteorann atá ceadaithe air ais 
don Teachta agus cuireadh na cáipéisí ceartaithe cuí ar fáil don Choimisiún um Chaighdeáin. 
Dhearbhaigh an Teachta go gcoinníonn sé suim is lú ná an tuarastal tionsclaíoch dó féin 
agus go dtugann sé fuílleach a thuarastail do charthannais agus d’fheachtais éagsúla, de 
réir na reachtaíochta ábhartha. 

Úsáid Mhíchuí as Áiseanna an Oireachtais
I mí an Mhárta 2009, scríobh Cathaoirleach an Choimisiúin um Chaighdeáin chuig an 
Taoiseach a bhí ann an tráth sin lena dhearcadh a leagan amach nár chóir go dtabharfaí 
acmhainní, amhail clúdaigh litreach an Oireachtais, a sholáthraítear do Theachtaí Dála 
agus do Sheanadóirí mar speansas poiblí chun éascú leo a bhfeidhmeanna mar ionadaithe 
poiblí a fheidhmiú, ar aghaidh do dhaoine eile nach bhfuil teidlíocht ar bith acu chun iad a 
úsáid. Eisíodh cóipeanna de litir an Chathaoirligh chuig Cathaoirligh na gCoistí um Leasanna 
Chomhaltaí Dháil Éireann agus Sheanad Éireann. Tá an Coimisiún um Chaighdeáin daingean 
ina thuairim gur mí-úsáid acmhainní poiblí is ea cleachtas den sórt sin agus go bhfuil sé go 
hiomlán míchuí. D’eisigh sé preasráiteas maidir leis an gceist i mí Aibreáin 2009.

I mí na Samhna 2012, chuir ceann de na páirtithe polaitíochta in iúl go n-íocann Comhaltaí 
dá pháirtí polaitíochta tobhach bliantuil don pháirtí móide ranníocaíocht de chlúdaigh 
litreach an Oireachtais in aghaidh na míosa go n-úsáidfidh an páirtí sin iad. Tugadh le 
tuiscint don Choimisiún go leanann páirtithe polaitíochta eile an cleachtas sin. Measann an 
Coimisiún nár chóir do chomhaltaí clúdaigh litreach an Oireachtais a sholáthar do pháirtithe 
polaitíochta, nár chóir go nglacfadh na páirtithe leo agus, i cás go nglacfaidh, go bhféadfadh 
sin a bheith ina shíntiús don pháirtí nach mór a nochtadh. 

Scríobh an Coimisiún chuig Ard-Rúnaí Choimisiún Thithe an Oireachtais agus chuig 
Cathaoirleach Choiste um Leasanna Comhaltaí Dháil Éireann agus Sheanad Éireann araon, 
á thabhairt le fios go raibh an cleachtas sin ina údar imní don Choimisiún faoin reachtaíocht 
Toghcháin agus um Eitic. Scríobh an Coimisiún chuig na páirtithe polaitíochta ar fad freisin 

ag iarraidh orthu dearbhú gur ordaigh siad dá gComhaltaí tofa scor den chleachtas seo. 

Chuir Coiste um Leasanna Chomhaltaí Sheanad Éireann cóip den chomhfhreagras chuig 
gach Seanadóir mar eolas dóibh. Ní bhfuarthas aon fhreagairt ó Choiste um Leasanna 
Chomhaltaí Dháil Éireann. Dhearbhaigh Páirtí an Lucht Oibre gur ordaigh sé dá Chomhaltaí 
tofa scor den chleachtas seo. Dhearbhaigh An Comhaontas Pobal seachas Brabús nach 
raibh clúdaigh litreach tugtha mar shíntiús don pháirtí ag a chuid comhaltaí agus gur 
ordaigh an páirtí dá chomhaltaí gan amhlaidh a dhéanamh. Dhearbhaigh Fine Gael 
gur ordaigh sé da chomhaltaí scor den chleachtas le linn dó a bheith ag tionscnamh 
athbhreithnithe ar úsaid chlúdaigh litreach an Oireachtais agus tháinig an páirtí ar chonclúid 
chríochnúil maidir lena dhearcadh ar a mbeadh i gceist le húsáid chuí na hacmhainne seo. 
Ba é dearcadh Fhianna Fáil nár shíntiús don pháirtí de réir a bheartais maidir le húsáid 
chlúdaigh litreach an Oireachtais agus tá comhfhreagras ar bun ag an bpáirtí leis an 
gCoimisiún maidir leis seo. Níor fhreagair Sinn Féin ná an Páirtí Sóisialach comhfhreagras 
an Choimisúin. 

Aguisín 1: Moltaí le haghaidh athruithe
I dTuarascálacha Bliantúla roimhe, rinne an Coimisún um Chaighdeáin achoimre ar a 
mholtaí le haghaidh athruithe ar an reachtaíocht um eitic agus toghcháin. Tá achoimre 
déanta san Aguisín seo ar na leasuithe móra a mholtar, mar aon leis an scéal is déanaí 
faoi aon dul chun cinn a d’fhéadfadh a bheith tarlaithe idir an dá linn. Tagraítear do 
mhionmholtaí, amhail leasuithe teicniúla, i dTuarascálacha Bliantúla a eisíodh roimhe seo.

Leasuithe maidir le nósanna imeachta a mholtar a 
dhéanamh ar an hAchtanna um Eitic

■■ Ba cheart don Choimisiún um Chaighdeáin a dTuarascáil Bhliantúil a leagan 
faoi bhráid gach Tí den Oireachtas go díreach seachas í a chur ar fáil don Aire 
Airgeadais a leagfaidh faoina mbráid ansin í (Réamhrá, Tuarascáil Bhliantúil 
2010);

■■ cumhacht Oifigeach Fiosrúcháin a cheapadh chun réamhfhiosrúchán a 
dhéanamh maidir le cás nach bhfuil gearán ina leith déanta faoi na hAchtanna 
um Eitic (Caibidil 1, ‘Own initiative inquiries’, Tuarascáil Bhliantúil 2004);

■■ foráil go ndéanfaí socrú go mbeidh córam nach lú ná tríúr comhaltaí (lena 
n-áirítear an Cathaoirleach i ngach cás) ann le himscrúdú a éisteacht faoi 
na hAchtanna um Eitic (Caibidil 4, Leasuithe a mholtar a dhéanamh ar na 
hAchtanna um Eitic’, Tuarascáil Bhliantúil 2008); 

Leasuithe eile a mholtar a dhéanamh ar na hAchtanna 
um Eitic agus ar reachtaíocht ghaolmhar

■■ Acht cuimsitheach lena gcomhdhlúthófar na hAchtanna um Eitic agus gach 
reachtaíocht eile lena bhforáiltear le haghaidh leasanna a nochtadh, chomh 
maith le forálacha gaolmhara d’oifigigh phoiblí (Caibidil 2, ‘Creatlaí um Eitic 
arb Ionann a bhForálacha’ Tuarascáil Bhliantúil 2009); tá an tAire Caiteachais 
Phoiblí agus Athchóirithe ag tabhairt faoi athbhreithniú iomlán faoin mbealach 
le hathchóiriú a dhéanamh ar an gcreat eitice reatha sa chaoi go bhforbrófar 

aon chreat reachtaíochta amháin (Caibidil 2, ‘Tuarascáil Dheiridh Bhinse 
Fiosrúcháin Mahon’ Tuarascáil Bhliantúil 2012);  

■■ na forálacha a leasú maidir le gearáin faoi ‘ghníomh sonraithe’ sa chaoi is go 
gceadófar tagairt do ráiteas ardleibhéil faoi na prionsabail eitice atá le leanúint 
ag fostaithe sa tseirbhís phoiblí agus ag ionadaithe poiblí (Caibidil 2, ‘Ráiteas 
Ardleibhéil maidir le Prionsabail Eitice’, Tuarascáil Bhliantúil 2009); 

■■ leasú ar an sainmhíniú ar ‘dhuine nasctha’ (féach ar an sainmhíniú in Aguisín 
3) sa chaoi is go bhforálfar gur “duine atá nasctha” le cuideachta is ea duine 
(féach ar an sainmhíniú in Aguisín 3) atá ina stiúrthóir ar an gcuideachta 
sin agus gur “daoine atá nasctha” leis an duine sin freisin stiúrthóirí eile na 
cuideachta sin (Caibidil 2, ‘Daoine Nasctha’, Tuarascáil Bhliantúil 2009);    

■■ ceanglas go nochtófar dliteanais mar ‘leasanna inchláraithe’ (Caibidil 2, 
‘Dliteanais a Nochtadh’, Tuarascáil Bhliantúil 2009);

■■ moladh go dtionscnófaí tairiscintí i dTithe an Oireachtais chun Cathaoirligh ar 
Choistí Oireachtais a ainmniú mar shealbhóirí oifige chun críocha na nAchtanna 
um Eitic (Caibidil 1, ‘Achtanna um Eitic’, Tuarascáil Bhliantúil 2005); chinn an 
tAire Airgeadais gan na rúnta a thairiscint (Caibidil 4, ‘Leasuithe a mholtar a 
dhéanamh ar na hAchtanna um Eitic’, Tuarascáil Bhliantúil 2008);

■■ leasuithe ar na teorainneacha ama faoina mbeidh dearbhuithe reachtúla, 
deimhnithe imréitigh cánach agus ráitis iarratais le déanamh nó le heisiúint 
agus le cur ar fáil don Choimisiún um Chaighdeáin ag comhaltaí tofa agus ag 
daoine a cheapfar i bpoist shinsearacha agus i stiúrthóireachtaí sa tseirbhís 
phoiblí (Caibidil 1, ‘Tax Clearance Provisions - observations to the Minister for 
Finance’ Tuarascáil Bhliantúil 2003); leasaítear leis Acht um an Dlí Sibhialta 
(Forálacha Ilghnéitheacha) 2008 an spriocdháta maidir le dearbhú reachtúil a 
bheidh le déanamh ag duine a bheidh molta le ceapadh in oifig bhreithiúnach 
ó mhí amháin go dtí trí mhí; tá foráil cosúil leis sin ag teastáil do chomhaltaí 
tofa agus d’fhostaithe sinsearacha sa tseirbhís phoiblí (Aguisín 4, ‘Leasuithe 
a mholtar a dhéanamh ar na hAchtanna um Eitic agus ar reachtaíocht 
ghaolmhar’, Tuarascáil Bhliantúil 2009);

■■ cód iompraíochta a ghlacadh d’fhostaithe sa tseirbhís phoiblí agus do 
chomhaltaí ar bhoird stáit sa tseirbhís phoiblí ar bhonn níos leithne (Caibidil 1, 
‘Codes of Conduct for Public Servants’, Tuarascáil Bhliantúil 2003).  

Reachtaíocht a mholtar maidir le nithe a nochtadh ar 
mhaithe le leas an phobail

■■ dlí cuimsitheach maidir le gníomhartha éigearta a nochtadh ar mhaithe le leas 
an phobail agus maidir le cosaint a thabhairt do dhaoine a dhéanann amhlaidh 
(Caibidil 2, ‘Ag Nochtadh Gníomhartha Éigearta’, Tuarascáil Bhliantúil 2009) 

– d’fhoilsigh an tAire Caiteachais Phoiblí agus Athchóirithe Dréachtchinn an 
Bhille um Nochtadh Faoi Chosaint ar mhaithe le Leas an Phobail 2012 i mí 
Feabhra 2012 (‘Réamhrá leis an gCathaoirleach’, Tuarascáil Bhliantúil 2012). 

Leasuithe maidir le nósanna imeachta a mholtar a 
dhéanamh ar na hAchtanna Toghcháin

■■ Mar an comhlacht a bhfuil freagracht air as maoirseacht a dhéanamh ar na 
hAchtanna Toghcháin, ba chóir go mbeadh bonn reachtúil ag an gCoimisún um 
Chaighdeáin le hathbhreithniú a dhéanamh ar an reachtaíocht agus a thorthaí a 
thuairisciú (Athbhreithniú ar na hAchtanna Toghcháin 2003).

Leasú a mholtar a dhéanamh ar na hAchtanna 
Toghcháin maidir leis an tréimhse toghcháin

■■ Ba chóir cuimhneamh ar roinnt cuntasachta a fhorchur, i gcomhthéacs na 
dteorainneacha caiteachais, i leith tréimhse sonraithe roimh thosach feidhme 
na tréimhse toghcháin arna sainmhíniú leis an dlí (.i. go bhféadfaí síneadh a 
chur leis an tréimhse toghcháin ionas go n-áireofaí tréimhse roimh lánscor na 
Dála nó sula dtáirgtear eascaire ag toghchán) (Athbhreithniú ar na hAchtanna 
Toghcháin 2003); tá sé tugtha le fios ag an Rialtas go bhfuil faoi Bille a fhoilsiú 
go bhforálfar le haghaidh síneadh ama a chur le tréimhse na teorann ar 
chaiteachas is infheidhme ag toghcháin Uachtaránachta, Dála, Eorpacha agus 
áitiúla.   

Leasú a mholtar a dhéanamh ar na hAchtanna 
Toghcháin maidir le Tríú páirtithe

■■ Níor chóir an sainmhíniú ar a bhfuil i gceist le “tríú páirtí” a chinneadh ar 
bhonn cé acu an bhfuair duine aonair/grúpa síntiús ach ba chóir go mbeadh an 
fócas ar chaiteachas ag daoine aonair/grúpaí agus ar iad a mheas mar thríú 
páirtithe má bhíonn futhu caiteachas a tharraingt orthu féin os cionn tairseach 
áirithe, abair €5,000, i ndáil le feachtas atá chun críocha polaitíochta faoi mar a 
shainmhínítear sa reachtaíocht (Athbhreithniú ar na hAchtanna Toghcháin 2003; 
agus Tuairisc 2009 faoi thríú páirtithe ag an Reifreann faoi Chonradh Liospóin); 

■■ Ba chóir an próiseas clárúcháin do “thríú páirtithe” agus do “dhaoine eile” (a 
bhfuil fúthu speansais toghcháin a tharraingt orthu féin) a chónascadh. (Níor 
chóir go mbeadh aon ghá ann go gcláródh duine aonair/grúpa mar “thríú páirtí” 
agus go gcláróidís mar “dhuine eile” freisin). (Athbhreithniú ar na hAchtanna 
Toghcháin 2003);

■■ ba cheart go dtabharfaí cead le tríú páirtithe a chlárú le haghaidh feachtais 
ar leith nó ar bhonn leanúnach (Tuarascáil 2009 maidir le tríú páirtithe ag an 
Reifreann faoi Chonradh Liospóin 2008).

Leasú a mholtar a dhéanamh ar na hAchtanna 
Toghcháin maidir le caiteachas ag reifrinn

■■ Ba chóir go n-éileofaí socrú maidir leis an trédhearcacht i maoiniúchán agus 
i gcaiteachas ar fheachtais reifrinn, ba chóir go gceanglófaí ar thríú páirtithe 
agus ar pháirtithe polaitíochta mionsonraí caiteachais ar fheachtais reifrinn a 
nochtadh. Ar an gcaoi chéanna, ba cheart go gcuirfí faisnéis ar fáil maidir leis 
na foinsí maoiniúcháin a bheidh ar fáil do thríú páirtithe agus do pháirtithe 
polaitíochta araon (Tuarascáil 2009 maidir le tríú páirtithe ag an Reifreann faoi 
Chonradh Liospóin 2008). Tá sé tugtha le fios ag an Rialtas go bhfuil faoi Bille 
a fhoilsiú le foráil le haghaidh caiteachas agus síntiúis a nochtadh ag feachtas 
reifrinn.  

 

Leasuithe eile a mholtar a dhéanamh ar na hAchtanna 
Toghcháin

■■ ba cheart athbhreithniú a dhéanamh ar smachtbhannaí mura gcomhoibrítear 
leis an gCoimisiún um Chaighdeáin. Go háirithe, ba cheart go mbeadh sé 
ina chion loiceadh comhoibriú le fiosrúcháin a dhéanfaidh an Coimisiún um 
Chaighdeáin faoi alt 4(4) den Acht Toghcháin (Tuarascáil 2009 maidir le tríú 
páirtithe ag an Reifreann faoi Chonradh Liospóin 2008);

■■ le cothrom na féinne idir iarrthóirí a chinntiú, chomh maith le roinnt 
trédhearcachta, ba chóir go mbeadh úsáid cistí poiblí chun críocha toghcháin 
ina cuid den chód toghcháin seachas mar chuid de reachtaíocht eile, ar rí-
léir go ngabhann cuspóir ar leithligh ar fad léi. Chaithfí na forálacha, lena 
bpléitear le soláthar seirbhísí agus áiseanna tar éis lánscor Dháil Éireann ag 
Coimisiún Thithe an Oireachtais a aisghairm dá bharr sin [(Alt 4(4A) den Acht 
um Choimisiún Thithe an Oireachtais 2003 (arna leasú le hAlt 4(c) den Acht um 
Choimisiún Thithe an Oireachtais (Leasú) 2009)] (Tuairisc faoi Olltoghchán Dála 
2007).

Leasú a mholtar a dhéanamh ar an reachtaíocht um 
Liúntas Ceannairí Páirtí a bhaineann le comhairle a 
thabhairt

■■ Ba cheart go mbeadh an Coimisiún um Chaighdeáin nó an tAire Airgeadais in 
ann treoirlínte a fhoilsiú nó comhairle a thabhairt faoin úsáid chuí atá le baint 
as an reachtaíocht um Liúntas Ceannairí Páirtí agus go mbeadh ceangal dlí ag 
gabháil le treoirlínte agus comhairle den sórt sin i gcás daoine a mbaineann na 
treoirlínte agus an chomhairle sin leo (Tuarascáil Bhliantúil 2007). 

Aguisín 2: Foilseacháin an Choimisiúin 
um Chaighdeáin in 2012

■■ Tuairisc don Cheann Comhairle maidir le Fothoghchán Bhaile Átha Cliath Thiar 
an 27 Deireadh Fómhair 2011 (Feabhra 2012)

■■ Tuairisc don Cheann Comhairle maidir leis an Toghchán Uachtaránachta an 27 
Deireadh Fómhair 2011 (Feabhra 2012)

■■ Tuairisc faoi imscrúdú ag an gCoimisiún um Chaighdeáin faoi chásanna ina 
líomhnaítear gur sáraíodh na hAchtanna um Eitic in Oifigí Poiblí 1995 agus 
2001 agus Cuid 15 den Acht Rialtais Áitúil 2001 – Comhairleoir Oisín Quinn, 
Comhairle Cathrach Bhaile Átha Cliath (Feabhra 2012)

■■ Tuairisc chuig Coiste um Leasanna Chomhaltaí Dháil Éireann faoi Imscrúdú 
an Choimisúin um Chaighdeáin ar chásanna inar sáraíodh alt  21(1) d’Acht um 
Chaighdeáin in Oifigí Poiblí 2001 ag Arthur Spring TD (Aibreán 2012)

■■ Tuairisc faoi Shíntiúis a Nocht Teachtaí Dála, Seanadóirí agus Feisirí Eorpacha 
in 2011 (Aibreán 2012)

■■ Tuairisc maidir le Ráitis Síntiús a chuir Páirtithe Polaitíochta ar fáil i gcomhair 
2011 (Bealtaine 2012)

■■ Tuairisc chuig Coiste um Leasanna Chomhaltaí Sheanad Éireann faoi Imscrúdú 
an Choimisiúin um Chaighdeáin ar chásanna inar sáraíodh alt 21(1) d’Acht um 
Chaighdeáin in Oifigí Poiblí 2001 ag an Seanadóir Pat O’Neill (Bealtaine 2012)

■■ Tuairisc maidir le Maoiniú Státchiste arna fháil ag Páirtithe Polaitíochta i 
gcomhair 2011 (Bealtaine 2012)

■■ Tuairisc maidir le Caiteachas an Liúntais Cheannairí Páirtí 2011 (Bealtaine 
2012)

■■ Tuarascáil Bhliantúil 2011 (Iúil 2012)
■■ Treoirlínte na Seirbhíse Poiblí 9ú hEagrán (Arna dtabhairt cothrom le dáta i 

gcomhair 2012) (Meán Fómhair 2012)

Aguisín 3: Gluais Téarmaí
Aonad   is éard is “aonad cuntasaíochta” páirtí polaitíochta ann ná craobh nó
cuntasaíochta  fo-eagraíocht eile de chuid an pháirtí, a fhaigheann, in aon

bhliain ar leith, síntiús ar luach os cionn €100 (ba é €126.97 an 
teorainn roimh 1 Eanáir 2013). Ceanglaítear ar oifigeach cuí páirtí 
polaitíochta ainm agus seoladh gach aonaid chuntasaíochta de 
chuid an pháirtí, lena n-áirítear ainm “dhuine freagrach” an pháirtí, 
a sholáthar don Choimisiún um Chaighdeáin. (Is é an cisteoir nó aon 
duine eile a bhíonn freagrach as a bheith ag déileáil le síntiúis don 
aonad an duine freagrach.) (Alt 22(2)(a) den Acht Toghcháin 1997, 
arna leasú)

Comhairleoir    tá ag “comhairleoir speisialta” an bhrí a shanntar dó le halt 19 (1)
speisialta   d’Acht1995, mar atá, duine - 

 (a) a shealbhaíonn nó a shealbhaigh post lena mbaineann alt 7(1)
(e) den Acht um Bainistíocht na Seirbhíse Poiblí (Earcaíocht agus 
Ceapacháin) 2004, agus an duine sin roghnaithe ag sealbhóir oifige 
go pearsanta, trí nós imeachta seachas nós imeachta iomaíoch, go 
gceapfaí sa phost sin é nó í, 
nó
b) atá nó a bhí fostaithe ag sealbhóir oifige faoi chonradh le 
haghaidh seirbhísí, agus an duine roghnaithe ag sealbhóir oifige 
go pearsanta trí nós imeachta seachas nós imeachta iomaíoch go 
mbronnfaí an conradh air nó uirthi,
agus arb é nó arbh é a fheidhm nó a phríomhfheidhm nó a feidhm 
nó a príomhfheidhm mar dhuine den sórt sin comhairle nó cúnamh 
eile a sholáthar don sealbhóir oifige (Alt 19 den Acht um Eitic in 
Oifigí Poiblí 1995)
(Áirítear le comhairleoir speisialta duine arna cheapadh, trí ordú 
Rialtais, de bhun alt 11 den Acht um Bainistíocht na Seirbhíse Poiblí 
1997 freisin).

Deontóir    Sainmhínítear “deontóir corparáideach” mar: comhlacht    
Corparáideach    corpraithe, comhlacht daoine neamhchorpraithe, nó iontaobhas

a thugann síntiús. Meastar gurb é an duine céanna comhlacht 
corpraithe agus aon fhochomhlachtaí dá chuid.

Duine Nasctha   “Cinnfear aon cheist, maidir le cibé acu an bhfuil duine nasctha le
duine eile, de réir na bhforálacha seo a leanas den mhír seo (glactar 
leis go gciallaíonn aon fhoráil go bhfuil duine amháin nasctha le 
duine eile go bhfuil an duine eile sin nasctha leis an duine a luadh ar 
dtús freisin) - 
(i) tá duine nasctha le duine aonair más duine muinteartha an duine 
sin leis an duine aonair,
(ii) tá duine, ina cháil nó ina cáil mar iontaobhaí iontaobhais, 
nasctha le duine aonair ar tairbhí den iontaobhas é nó í nó aon 
duine dá chuid leanaí nó dá cuid leanaí nó ar ina leith is tairbhí den 
iontaobhas aon chomhlacht corpraithe atá faoina rialú
(iii) duine atá nasctha le haon duine lena bhfuil sé nó sí i 
bpáirtnéireacht,
(iv) tá cuideachta nasctha le duine eile má bhíonn an chuideachta 
sin faoi rialú an duine sin nó má bhíonn an chuideachta faoi rialú an 
duine sin in éineacht le daoine atá nasctha leis an duine sin,
(v) maidir le haon bheirt nó líon is mó ná beirt a ghníomhóidh le 
chéile chun a dhaingniú go mbeidh cuideachta faoina rialú, nó 
chun rialú a dhéanamh ar chuideachta, caithfear leo, i ndáil leis 
an gcuideachta sin, mar dhaoine atá nasctha le chéile agus le 
haon duine a ghníomhóidh ar threoracha aon duine díobh chun a 
dhaingniú go mbeidh an chuideachta faoina rialú, nó chun rialú a 
dhéanamh ar an gcuideachta. (Alt 2(2)(a) den Acht um Eitic in Oifigí 
Poiblí 1995)

Duine Sonraithe  sealbhóir oifige nó sealbhóir oifig an Ard-Aighne nach bhfuil ina
chomhalta nó ina comhalta den Oireachtas; comhairleoir speisialta, 
stiúrthóir ainmnithe nó fostaí ainmnithe comhlachta poiblí; 
stiúrthóir nó fostaí comhlachta poiblí. (Alt 4(6)(a) den Acht um 
Chaighdeáin in Oifigí Poiblí 2001)

Gníomh Sonraithe gníomh nó neamhghníomh arb amhlaidh é, nó na himthosca
a bhaineann leis, go bhfuil sé ar neamhréir leis an duine sonraithe 
do chomhlíonadh go cuí fheidhmeanna na hoifige nó an phoist 
ar faoina treoir nó faoina threoir sin is duine den sórt sin é nó í 
nó go bhfuil sé ar neamhréir le muinín an phobail ghinearálta i 

bhfeidhmíocht den sórt a choinneáil ar bun, agus go mbaineann 
tábhacht poiblí suntasach leis an scéal. (Alt 4(1)(a) den Acht um 
Chaighdeáin in Oifigí Poiblí 2001)

Leas Ábhartha “Tá leas ábhartha i ní ag duine nó ag duine nasctha más rud é -
(a)  gurb é is toradh nó is éifeacht do dhuine do chomhlíonadh 
feidhme de chuid a oifige nó a hoifige, a stiúrthóireachta, a 
phoist ainmnithe nó a poist ainmnithe nó a phoist nó a poist mar 
chomhairleoir speisialta, de réir mar a bheidh, nó
b)   gurb é is toradh nó is éifeacht d’aon chinneadh arna dhéanamh 
i ndáil leis an duine do chomhlíonadh feidhme den sórt sin nó i 
gcúrsa an duine sin do chomhlíonadh feidhme den sórt sin nó de 
thoradh an duine sin feidhm den sórt sin a chomhlíonadh,
go dtabharfaí sochar suntasach don duine nó don duine nasctha 
nó go gcoimeádfaí tairbhe shuntasach siar ón duine nó ón duine 
nasctha gan í a thabhairt freisin do, nó gan í a choimeád siar freisin, 
dhaoine i gcoitinne nó uathu nó d’aicme daoine nó ó aicme daoine 
atá sách líonmhar ag féachaint do na cúinsí go léir agus ar duine 
den aicme sin an duine nó an duine nasctha”. (Alt 2(3) den Acht um 
Eitic in Oifigí Poiblí 1995)
 (NB. tá feidhm ag an sainmhíniú seo seachas i ndáil le leas 
ábhartha de chuid comhalta den Oireachtas in imeachtaí Oireachtais 
i gcás lena mbaineann forálacha alt 7(3) den Acht um Eitic in Oifigí 
Poiblí 1995.)  

Páirtnéir Sibhialta  ciallaíonn ‘páirtnéir sibhialta’, i ndáil le duine, páirtnéir sibhialta
de réir bhrí an Achta um Páirtnéireacht Shibhialta agus Cearta 
agus Oibleagáidí Áirithe Comháitritheoirí 2010 ach ní áirítear leis 
páirtnéir sibhialta atá ina chónaí nó ina cónaí ar leithligh agus 
scartha ón duine” (Alt 97(2) agus Cuid a hAon den Sceideal, an tAcht 
um Páirtnéireacht Shibhialta agus Cearta agus Oibleagáidí Áirithe 
Comháitritheoirí 2010);
 “Chun críocha an Achta seo is páirtnéir sibhialta ceachtar de 
bheirt den inscne chéanna atá (a) ina bpáirtithe i gclárúchán 
páirtnéireachta sibhialta nach bhfuil lánscaoilte nó ina ábhar 
foraithne neamhnithe, nó (b) ina bpáirtithe i gcaidreamh dlíthiúil 
d’aicme is ábhar d’ordú arna dhéanamh faoi alt 5 nach bhfuil 
lánscaoilte nó ina ábhar foraithne neamhnithe” (Alt 3, an tAcht 
um Páirtnéireacht Shibhialta agus Cearta agus Oibleagáidí Áirithe 
Comháitritheoirí 2010)

Post Ainmnithe  “i ndáil le comhlacht poiblí, ciallaíonn post forordaithe fostaíochta   
    sa chomhlacht sin” (Alt 2(1) den Acht um Eitic in Oifigí Poiblí 1995)

Rialú    “tá an bhrí leis a shanntar dó le hAlt 157 den Acht Cánach
Corparáide 1976, arna leasú, agus forléireofar aon fhocail 
ghaolmhara dá réir” (alt 1, an tAcht um Eitic in Oifigí Poiblí 1995). 
Tagraítear in alt 157 den Acht Cánach Corparáide 1976, arna leasú, 
d’alt 102 den Acht sin faoi seach, a athachtaíodh ina dhiaidh sin in 
alt 432 den Acht Comhdhlúite Cánacha 1997, lena bhforáiltear -
 “measfar cuideachta a bheith faoi rialú duine má dhéanann sé 
rialú nó má tá ar a chumas rialú a dhéanamh, go díreach nó go 
neamhdhíreach, ar ghnóthaí na cuideachta, nó má tá sé i dteideal an 
rialú sin a fháil, agus go háirithe, ach gan dochar do ghinearáltacht 
na bhfocal sin roimhe seo, má shealbhaíonn sé nó má bhíonn sé i 
dteideal go bhfaigheadh sé—
(a) an chuid is mó de scairchaipiteal nó de scairchaipiteal eisithe na 
cuideachta nó den chumhacht vótála sa chuideachta; nó
b) cibé cuid de scairchaipiteal eisithe na cuideachta a thabharfadh 
teideal dó, dá ndéanfaí ioncam uile na cuideachta a dháileadh 
iarbhír ar na rannpháirtithe (ar neamhshuim le haon chearta atá 
aige féin nó ag aon duine eile mar chreidiúnaí iasachta), an chuid is 
mó den méid a dáileadh amhlaidh a fháil; nó
(c) cibé cearta a thabharfadh teideal dó, i gcás an chuideachta 
a fhoirceannadh nó in aon imthosca eile, an chuid is mó de 
shócmhainní na cuideachta a bheadh inchomhairimh an tráth sin le 
dáileadh ar na rannpháirtithe a fháil. (Alt 2(2)(b) den Acht um Eitic in 
Oifigí Poiblí 1995)

Sealbhóir oifige  Aire Rialtais; Aire Stáit; an tArd-Aighne; an Ceann Comhairle, an   
    Leas-Cheann Comhairle; Cathaoirleach Sheanad Éireann agus   
    Leas-Chathaoirleach Sheanad Éireann (Alt 2(1) den Acht um Eitic in  
    Oifigí Poiblí 1995)

Síntiús    ciallaíonn síntiús “aon ranníocaíocht a thugann aon duine, cibé
acu an comhalta de pháirtí polaitíochta é nó í nó nach ea, chun 
críocha polaitíochta....” [Ciallaíonn “duine” duine aonair, comhlacht 
corpraithe nó comhlacht neamhchorpraithe daoine. Áirítear páirtí 
polaitíochta agus aon cheann dá chuid fo-eagraíochtaí le comhlacht 
neamhchorpraithe daoine.] Féadfadh na nithe seo a leanas a 
áireamh mar shíntiús - 
(i) síntiús airgid (lena n-áirítear airgead a thug páirtí polaitíochta do 

Theachta Dála, do Sheanadóir nó d’Fheisire Eorpach nó d’iarrthóir 
ag toghchán);
(ii) síntiús maoine nó earraí;
(iii) saorúsáid maoine nó earraí (.i. an ceart a bhronnadh le húsáid 
a bhaint as aon mhaoin nó earraí, gan íocaíocht nó comaoin eile, ar 
feadh tréimhse éiginnte nó ar feadh tréimhse ama sonraithe);
(iv) seirbhísí a sholáthraítear saor in aisce (.i. seirbhísí a sholáthar 
gan íocaíocht nó comaoin eile);
(v) an difríocht idir an gnáthphraghas tráchtála agus an praghas 
(níos ísle) a ghearrtar le maoin nó earraí nó seirbhísí a cheannach, 
a fháil nó a úsáid, nó seirbhís a sholáthar, i gcás gur lú ná an 
gnáthphraghas tráchtála ná an praghas, an táille nó comaoin eile; 
(Is féidir le hiasacht, a sholáthair tríú páirtí nó foras airgeadais 
d’iarrthóir ar théarmaí agus choinníollacha atá níos fabhraí ná mar 
a sholáthraíonn an foras airgeadais do dhaoine aonair eile i gcúrsaí 
gnó de ghnáth, a bheith san áireamh leis seo.
(vi) ranníocaíocht a thugann duine d’imeacht le hairgead a thiomsú, 
a eagraíodh chun cistí a thiomsú chun críocha polaitíochta. Is éard 
is síntiús ann an cion sin den ranníocaíocht is inchurtha síos don 
ghlanbhrabús, más ann dó, a thagann ón imeacht. Meastar go 
mbeidh síntiúis faighte ar dháta na hócáide ar ar reáchtáladh an 
ócáid tiomsaithe airgid i ndáiríre (agus ní ar an dáta a bhfuarthas 
iarbhír iad).  
(vii) íocaíocht ón duine thar a c(h)eann féin, nó thar ceann duine 
amháin nó níos mó ná duine amháin, i leith táille nó síntiúis 
le haghaidh ballraíochta nó ballraíochta leanúnaí de pháirtí 
polaitíochta (áirítear le táillí ballraíochta aon táillí ballraíochta/
tobhaigh/síntiúis a íoctar le haon fho-aonad de pháirtí polaitíochta); 
(viii) síntiús nóiseanúil / síntiús comhchineáil. Ciallaíonn sé seo, 
i gcás go n-íocann duine / eagraíocht as obair/speansais as a 
chuid acmhainní féin (.i. ní as cistí an pháirtí), meastar gur síntiús 
é sin ar an luach nóiseanúil/i gcostas na hoibre/sna speansais a 
thugtar do dhuine/eagraíocht. Tá luach síntiús comhchineáil nó 
síntiús nóiseanúil le ríomh de réir an ghnáthphraghais tráchtála 
a ghearrtar leis an maoin nó na hearraí a cheannach, a úsaid nó a 
fháil, nó le haon seirbhís dá dtugtar mar shíntiús a sholáthar. 

Stiúrthóireacht   “i ndáil le comhlacht poiblí, ciallaíonn stiúrthóireacht fhorordaithe
Ainmnithe   ar an gcomhlacht sin” (Alt 2(1) den Acht um Eitic in Oifigí Poiblí 1995)

Stiúrthóir   “ciallaíonn stiúrthóir de réir bhrí Achtanna na gCuideachtaí 1963
go 1990, ach áirítear leis an téarma, i gcás comhlachta poiblí 
nach cuideachta é (de réir bhrí Acht na gCuideachtaí 1963) agus a 
shonraítear i bhfomhír (8), (9), (10), (11) nó (12), nó atá forordaithe 
chun críocha fhomhír (13), de mhír 1 den Chéad Sceideal, duine 
atá ina chomhalta nó ina comhalta de nó ina chomhalta nó ina 
comhalta de nó d’aon bhord nó d’aon chomhlacht eile a rialaíonn, a 
bhainistíonn nó a riarann é agus forléireofar aon fhocail ghaolmhara 
dá réir”.  (Alt 2(1) den Acht um Eitic in Oifigí Poiblí 1995)

Tríú Páirtí   sainmhínítear “tríú páirtí” mar aon duine, seachas páirtí
polaitíochta nó iarrthóir i dtoghchán, a ghlacann, i mbliain ar leith, 
le síntiús os cionn luach €100. (Ba é €126.97 an teorainn roimh 1 
Eanáir 2013). (Meastar gur ranníocaíocht chun críocha polaitíochta 
atá i ranníocaíocht a thugtar mar thacaíocht d’fheachtas ag 
reifreann.) (Alt 22(2)(aa) den Acht Toghcháin 1997, arna leasú)

Aguisín 4: Costais in 2012
Leagtar amach an caiteachas a cuireadh síos don Choimisiún um Chaighdeáin in 2012 
sa tábla thíos. Taispeántar na figiúir i gcomhair 2011 freisin chun críocha comparáide. 
Déantar socrú don chaiteachas i bhFocheann B de Vóta 18 [Oifig an Ombudsman].

2012 
€000

2011 
€000

Tuarastail Foirne 601 613

Taisteal agus Cothú 2 4

Speansais Theagmhasacha 57 65

Teileachumarsáidí Postais 13 16

Innealra Oifige agus Soláthairtí Eile Oifige agus Seirbhísí 
Gaolmhara 44 43

Speanais maidir leis an Áitreabh Oifige 24 46

Táillí Sainchomhairliúcháin 28 3

Táillí Dlí 101 71

Iomlán 870 861

Aguisín 5: Tuairisc Bhliantúil maidir leis 
an Éifeachtúlacht Fuinnimh
Soláthraíonn Oifig an Ombudsman an rúnaíocht don Choimisiún um Chaighdeáin 
ag a cuid oifigí in 18 Sráid Líosain Íochtarach, Baile Átha Cliath 2, ina bhfuil Oifig an 
Choimisinéara Faisnéise, Oifig an Choimisinéara Faisnéise Comhshaoil agus an Coimisiún 
um Cheapacháin Seirbhíse Poiblí freisin. Déantar cur síos ar gach mír den fhuinneamh a 
úsáidtear san oifig ar fad sa tuairisc seo.  

Tuarascáil Mhíosúil Fuinnimh OOP – Oifig na nOibreacha Poiblí 
   Oifig an Ombudsman

Achoimre         Nollaig 2012

Mí go mí

Laghdaigh úsáid fuinnimh faoi -27.0% ó 58,955kWh i mí na Nollag 2010 go 43,023kWh  i 
mí na Nollag 2012. Mar thoradh air seo, laghdaigh astaíochta C02 don tréimhse seo faoi 
-19.4% ó 19,886kg go 16,023kg, (-3,862Kg).

Bliantúil

Is é 2010 an bhonnblhiain do na háirimh seo. 

I gcomparáid leis an mbonnbhliain seo, laghdaigh tomhaltas fuinnimh ar an suíomh faoi 
-32,453kWh nó -7.0% le 12 mhí anuas.

I dtéarmaí an CO2 iomlán, le haghaidh táirgeacht faoi -8.3%, ó 2010 nó faoi -17,143Kg.

Agus é normalaithe le haghaidh athruithe san aimsir, laghdaigh CO2 faoi -11.1%, ó 2010 
nó faoi -22,923Kg.

Úsáid fuinnimh Nollaig 2012  

Úsáid bhliantúlaithe fuinnimh 

Cur Síos Leictreachas Gás Iomlán

Bliain Tagarmhairc 284,062 179,086 463,148

An 12 mhí roimhe 257,401 173,294 430,695

% Difríocht -9.4% -3.2% -7.0%

